
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 65 
 

ᐅᓪᓗᑐᐃᓐᓇᖅ, ᒪᐃ 30, 2008 
 

ᖁᑉᐱᕐᓂᓖᑦ 4340ᒥᒃ 4372ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᐊᖓᔪᖅᑳᖅ ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒪᐃ 30, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᐊᖓᔪᖅᑳᖅ 
ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓛᒃᑯᑦ ᑲᑎᒪᔩᑦ, ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ, ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ ᑲᑎᒪᔩᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐱᑕᖃᖏᑉᐸᑦ. ᑲᑎᒪᔾᔪᑎᒃᓴᑦᑖ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᕐᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 464 - 2(4): ᐱᒃᑯᒋᔭᐅᓂᖏᑦ ᐃᖃᓗᑦᑑᑦᑎᐊᕐᒥ ᒍᓚᐃᑦ 12ᒥᒃ ᐃᓱᓕᒃᓯᔪᓂᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᒍᕋᐃᑦ 6 ᐊᒻᒪᓗ 12-ᒧᑦ 
ᑎᑭᓪᓗᒍ ᐃᖃᓗᒃᑑᑦᑎᐊᕐᒥᒃ ᐃᓕᓐᓂᐊᕐᒃᕌᓂᓐᓂᐊᕐᖓᑕ ᔫᓐ 07-ᒥ. 
 
ᐅᖃᖅᑏ, ᑖᒃᑯᐊ ᐃᓚᒌᑦ ᐃᖃᓗᒃᑑᑦᑎᐊᕐᒥ ᐅᐱᑦᓯᐊᖅᐳᖅ ᑖᒃᑯᓂᖓ ᒍᕋᐃᑦ 12-ᒥ ᐃᓕᓐᓂᐊᖅᑐᓂᒃ 
ᐱᕚᓪᓕᖅᓯᒪᓕᕐᓂᖏᓐᓄᑦ, ᐊᒃᓱᕈᖅᓯᒪᒻᒪᑕ ᐃᓕᓐᓂᐊᕐᓕᓵᖅᑐᑦ ᒍᕋᐃᑦ 12-ᒧᑦ ᑎᑭᑦᖢᒍ.  
 
ᑕᐃᒪᓐᓇ ᐃᓕᓐᓂᐊᕐᕌᓂᓐᓂᐊᑎᓪᓗᒋᑦ ᐃᖅᑲᐃᒍᑎᒋᓂᐊᖅᐸᕗᑦ ᐃᒪᓐᓇ ᐊᐅᓛᕐᓂᖃᕐᓂᐊᕐᒪᑕ 
ᐱᕚᓪᓕᕈᑎᔅᓴᒥᓂᒃ.  
 
ᐅᖃᖅᑏ, ᑖᒃᑯᐊ 6-ᖑᔪᑦ ᒍᕈᐃᑦ 12-ᒥ ᐃᓕᓐᓂᐊᖅᑐᑦ: 
ᓵᓐᑐᕋ ᐃᕙᓗᐊᕐᔪᒃ; 
ᐅᕕ ᐆᓪᓴᓐ; 
ᕼᐊᕙᒃ ᑰᒐᖅ; 
ᔭᐃᒻ ᒪᑯᕋᐃ’ 
ᑏᑐᕇᒻ ᒪᒃᓴᒐᖅ; 
ᐲᑕ ᐅᕼᐅᒃᑲᓐᓄᐊᖅ; ᐊᒻᒪᓗ 
ᑎᓃᔅ ᐲᑕᓴᓐ.  

ᐅᖃᖅᑏ, ᑕᐃᒪ ᖃᐅᔨᒪᖏᑉᐳᒍᑦ ᓇᒧᓐᖓᐅᓂᐊᕐᒪᖔᑕ ᐃᓕᓐᓂᐊᑲᓐᓂᖁᒐᓗᐊᖅᐸᕗᑦ ᓘᑦᑖᖑᓪᓗᕐᑎᒃ, 
ᓱᓇᑐᐃᓐᓇᓕᕆᔨᐅᓗᑎᒃ, ᑭᓱᓕᕆᔨᐅᓗᑎᓪᓗ ᓄᓇᓕᓐᓂ, ᓯᕗᓕᖅᑎᐅᓗᑎᓪᓗ.  
 
ᑕᐃᒪᑦᑕᐅᖅ ᑲᔪᓯᑦᑎᐊᖁᕙᕗᑦ ᖃᓄᑐᐃᓐᓇᖅ ᐱᓇᓱᐊᕐᓂᖏᓐᓄᑦ ᖁᕕᐊᓱᓪᓗᑎᓪᓗ ᐱᕙᓪᓕᕈᑎᖃᓪᓗᑎᓪᓗ. 
 
ᐅᖃᖅᑏ, ᐊᕐᕌᒍᖃᑦᑐᑦ 17, 18, 20-ᓂᓪᓗ ᑕᐃᒪᓐᓇ ᐃᓅᓯᖃᑦᓯᐊᕆᐊᖃᕐᓂᐊᕐᒪᑕ ᖁᕕᐊᓇᖅᑐᓂᒃ 
ᐊᑐᕈᓐᓇᓂᐊᖅᖢᑎᓪᓗ ᖃᓄᑐᐃᓐᓇᖅ ᐃᓅᓯᖃᕐᓂᐊᕐᕋᓗᐊᖅᐸᑕ. ᖃᐅᔨᒪᕗᒍᑦ ᐃᑲᔪᖅᑐᕋᑦᑎᒍ. 
 
ᐅᖃᖅᑏ, ᐊᖏᔪᖅᑳᖑᖃᑕᐅᓪᓗᑕᑦᑕᐅᖅ ᑕᐃᒪᓐᓇ ᐅᐱᒋᒋᐊᖃᑉᐸᕗᑦ ᑖᒃᑯᐊ ᐊᖏᔪᖅᑳᕆᐅᔭᐅᔪᑦ ᐃᓕᓴᖅᑐᓄᑦ. 
ᐊᒻᒪᓗᒃᑕᐅᖅ ᑕᐃᒪᓐᓇ ᐃᓕᓴᐃᔩᑦ ᖁᔭᓐᓇᒦᕐᓗᒋᑦ ᐊᕐᕌᒎᓂᒃ 13-ᓄᑦ ᑕᐃᒪᓐᓇ ᐃᓕᓐᓂᐊᕐᖏᓐᓇᖅᓯᒪᓂᖏᓐᓄᑦ. 
ᐃᖃᓗᒃᑑᑦᑎᐊᕐᒥ ᐃᓕᓴᐃᔨᖃᑉᐳᒍᑦ ᐊᒻᒥᓱᓂᒃ. ᔫᓐ 7-ᒥ ᑲᔪᓯᑎᑦᑎᓂᐊᖅᑐᓂᒃ. 
 
ᐅᖃᖅᑏ, ᑕᐃᒪ ᑲᑎᒪᔨᐅᔪᑦ ᐅᐱᖃᑕᐅᖁᕙᒃᑲ 6-ᓂᒃ ᒪᒃᑯᑦᑐᓂᒃ ᐃᓕᓐᓂᐊᕐᕌᓂᓐᓂᐊᕐᓂᖏᓐᓄᑦ 
ᓯᕗᓂᒃᓴᒃᓯᐊᖃᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑲᑎᒪᒡᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕋᔾᔪᐊᕐᒧᑦ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦ, ᐅᖃᖅᑎᑦᓯᔩ. ᐊᐱᕆᔪᒪᕝᓗᖓ ᑕᒡᕗᖓ ᐃᒡᓗᒧᑦ 
ᐅᑎᑲᐃᓐᓇᕈᓐᓇᕐᒪᖔᑦᑕ ᑕᐃᑯᖓ ᓯᕗᓪᓕᕐᐹᒧᑦ. ᐅᑯᓄᖓ ᒥᓂᔅᑕᔅ ᐅᖃᐅᓯᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐃᖅᑲᐃᑎᒍᒪᓪᓗᓯ ᒫᓐᓇ ᓱᓕ ᑕᕝᕙᓃᒃᑲᑦᑕ ᑲᑎᒪᔾᔪᑎᔅᓴᑦᑕ ᐱᖓᔪᐊᓐᓂ. 
ᒪᓕᒐᓕᐅᖅᑎᐅ ᐅᖃᐅᓯᔅᓴᖏᑦ. ᑕᐃᑯᖓ, ᑖᓐᓇ ᐊᓂᒍᓚᐅᖅᑎᓪᓗᒍ ᐅᑎᕈᒪᔪᓐᓇᕐᓂᐊᖅᑯᑎᑦ 
ᐊᓂᒍᓚᐅᖅᑳᖏᓐᓂᖓᓂ ᑕᕝᕙᓃᒃᑲᑦᑕ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐ ᑲᖏᕐᓯᓂᐅ ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ. ᖁᔭᓐᓇᒦᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 465 - 2(4): ᐅᖅᓱᐊᓘᑉ ᐊᑭᑦᑐᕐᓂᐊᓂᕆᔭᖓ ᓄᓇᕗᒻᒥᐅᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᓂᑯᕕᔾᔪᑎᒋᔭᕋ ᑕᒪᓐᓇ ᓂᑉᓕᐅᑎᒋᖃᑦᑕᕆᐊᖃᕋᑦᑎᒍ ᐊᒻᒪᓗ, 
ᑐᓴᒃᑲᓐᓂᕈᒪᓪᓚᕆᖕᒪᑕ ᓄᓇᕗᑦᒥᐅᑦ; ᑕᒪᑐᒪ ᐆᒻᒪᖅᑯᑎ ᒥᒃᓵᓄᑦ. ᖃᓄᖅ ᐅᖅᓱᐊᓘᓪᓗ ᐆᒻᒪᖅᑯᑎᓪᓗ ᒥᒃᓵᓄᑦ. 
ᓯᕗᓂᑦᑎᓐᓂ ᖃᓄᐃᓕᖓᔭᕆᐊᖃᓛᓕᖅᐱᑕ.  
 
ᐅᖃᖅᑎ, ᐅᓇ ᓂᕝᓕᕈᑎᒋᓗᐊᖅᑕᕋ ᐅᕙᒍᑐᐊᖑᙱᑦᑎᐊᖅᑐᖅ ᓯᕘᕋᓕᕋᑦᑕ ᐅᒻᒪᖅᑯᑎᓄᑦ ᐊᒻᒪ, ᐅᖅᓱᐊᓘᑉ 
ᐊᑭᖏᓐᓄᑦ; ᓯᓚᕐᔪᐊᓕᒫᖅ ᑕᐃᒪᐃᓕᖅᖢᓂ. ᓇᓂᓕᒫᑦᓯᐊᖅ ᐊᑭᑐᓂᖓ ᐊᑭᑦᑐᕐᐸᓪᓕᐊᓂᖓ ᒫᓐᓇ ᑎᑭᓯᒪᓕᕐᒪᑦ  

ᑕᑯᔭᐅᓚᐅᕐᓯᒪᙱᑦᑐᑎᑐᑦ ᑕᐃᒫ $135-ᖑᓕᖅᖢᓂ ᖃᑦᑕᐅᔭ ᐊᑕᐅᓯᖅ, ᐅᕙᒍᑑᙱᑦᑎᐊᓕᖅᑐᖅ.  
 
ᑭᓯᐊᓂᓕ, ᒥᔅᑕ ᐅᖃᖅᑎ, ᐅᓇ ᐅᖃᖅᑏ ᐅᖃᐅᓯᕆᔪᒪᔭᕋ. ᑕᐃᒃᑯᐊ ᓯᓚᕐᔪᐊᕐᒥ ᓄᓇᓕᒐᓴᒡᔪᐊᑦ ᖃᓪᓗᓈᑦ 
ᓄᓇᖓᓂ ᐊᒃᓱᓪᓕ ᐅᖅᓱᐊᓗᑐᐃᓐᓈᓗᖕᒥ ᐃᖏᕐᕋᔾᔪᑎᖃᙱᒻᒪᑕ. ᓲᕐᓗ options-ᖃᕐᒪᑕᓕ ᐱᒋᐊᕈᓐᓇᖅᖢᑎᒃ 
ᐊᑭᓗᓐᓂᕐᓴᒐᔮᒥᒃ ᕿᓂᕈᓐᓇᕐᓗᑎᒃ ᐊᒻᒪᓗ ᐊᑐᙱᑉᐹᓪᓕᕋᓱᒍᓐᓇᕐᖢᑎᒃ ᐅᖅᓱᐊᓗᖕᒥᒃ.  
 
ᒫᓂᓕ ᐃᓄᐃᑦ ᓄᓇᖓᓂ ᓄᓇᕗᑦᒥ ᑕᐃᒪᐃᙱᑦᓯᐊᕐᒪᑦ, ᐅᖃᖅᑎ. ᑖᓐᓇ ᑭᓯᐊᓂ ᐅᖅᓱᐊᓗ 
ᓂᐅᕕᐊᖑᓚᐅᖅᑐᖅ ᑕᒪᐅᖓ ᑎᑭᒃᖢᓂ ᐊᐅᔭ ᐊᑕᐅᓯᖅ ᑎᑭᖢᓂ ᓄᓇᓕᖕᓄᑦ ᐊᑐᖅᑕᐅᒋᐊᖃᓕᕐᖢᓂ 
ᐅᑭᐅᓕᒫᖅ. ᑕᒪᓐᓇ ᐱᔾᔪᑎᒋᓪᓗᒍ ᐊᑭᑐᔪᐊᓗᖕᒥ ᐊᑭᓖᒋᐊᖃᓕᕐᖢᑕ.  
 
ᐅᖃᖅᑎ, ᐅᓇ ᓂᓪᓕᐅᑎᒋᓗᐊᖅᑕᕋ; ᕿᓄᔾᔪᑎᒋᔭᖓᑦ ᓄᓇᕗᑦᒥᐅᑦ. ᓄᓇᕗᑦ ᒐᕙᒪᑦ ᓇᓗᓇᐃᖅᓯᒪᔪᓂ 
ᓴᓇᔭᕆᐊᖃᓕᖅᑰᕐᒪᑦ ᖃᓄᐃᑦᑐᓂᒃ ᐅᒻᒪᖅᑯᑎᖃᕋᓱᒋᐊᖃᓕᖅᑭᑕ ᑕᒫᓂ.  
 
ᐊᕐᕌᓂᐅᓚᐅᖅᑐᖅ ᑐᓵᓚᐅᕐᓯᒪᒐᒪ ᑐᒃᑑᔮᖅᑐᒥ GNWT ᑕᐃᒃᑯᐊ ᑕᐅᕙᓂ ᒐᕙᒪᐅᔪᑦ ᓄᓇᑦᓯᐊᕐᒥ 
ᐅᖃᐅᓯᖃᓚᐅᕐᓯᒪᔪᑦ ᖃᓄᐃᑦᑐᓂᒃ Energy. ᐆᒻᒪᖅᑯᑎᓄᑦ ᐱᒃᑲᓐᓂᕈᓐᓇᕐᒪᖔᕐᒥᒃ ᐊᒻᒪᓗ, ᐅᖃᐅᓯᖃᓚᐅᖅᑐ 
ᑕᒪᓐᓇ ᐊᓄᕆᒃ ᐊᑐᖅᑕᐅᓂᕐᓴᐅᔪᒪᓪᓗᓐᓂ ᑕᐅᕙᓂ.  
 
ᐊᒻᒪᓗ, ᒫᓐᓇ ᑐᓴᓕᖅᑐᒍᑦ Russia ᖃᓄᐃᑦᑐᓂᒡᓕ ᐊᑭᓗᓐᓂᕐᓴᒥ ᐱᒍᓐᓇᕋᓱᒋᕙᑦ. ᐃᓱᒪᔪᓪᓕ Nuclear Power 
ᑕᒪᓐᓇ ᓄᖑᓱᐃᑦᑐᖅ ᐊᑐᕐᓗᒍ ᖃᐃᒎ ᑕᒪᒃᑯᐊ ᐃᒃᑮᕐᓇᖅᑐᒥ ᓄᓇᖓᓐᓂᒃ ᐊᑭᓗᖕᓂᕐᓴᐅᒐᔭᓕᖅᑐᖅ ᐊᒻᒪᓗ 
ᓴᓗᒪᓂᕐᓴᐅᓪᓗᓂ ᑕᒪᑐᒧᖓ ᐅᖅᓱᐊᓗᐊᓗᖕᒥᒃ.  
 
ᑖᓐᓇ ᐱᔾᔪᑎᒋᓪᓗᒍ, ᐅᖃᕈᓐᓇᕐᓯᔪᒍᑦ ᓄᓇᕗᑦ ᒐᕙᒪᒃᑯᓪᓕ, ᐊᒡᒐᕗᑦ ᐃᓯᕕᖓᑐᐃᓐᓇᓕᕋᑦᑎᒍ. 
ᐃᓱᒪᒃᓴᕐᓯᐅᕈᓐᓇᖅᑐᓪᓗ ᑕᒪᐅᖓ ᖃᐃᖁᖃᑦᑕᕐᓇᑦᑎᒍ ᑲᑎᒪᑎᑕᐅᓚᐅᕐᓯᒪᒐᑎᒃ. ᑖᓐᓇ ᓯᕗᒧᑦ 
ᐊᐅᓚᔾᔭᒋᐊᖃᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᓇᑦᑎᓕᒻᒧᑦ. ᒪᓕᒐᓕᐅᖅᑎ 
ᐊᒡᓘᒃᑲᖅ.  

ᐃᖅᑲᓇᐃᔭᖅᑎᓂᓪᓗ ᓂᕈᐊᖅᑕᐅᕕᖓᓂ (ᐊᒡᓘᒃᑲᖅ) 
 

 



ᐅᓪᓗᑐᐃᓐᓇᖅ, ᒪᐃ 30 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4343

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᕝᓛᒃᑯᑦ ᑕᐃᒃᑯᐊ ᑭᒡᒐᖅᑐᖅᑕᒃᑲ ᓇᑦᑎᓕᖕᓄᑦ ᐅᕝᓛᒃᑰᕐᐸᔅᓯ 8-
ᒨᙵᖅᑑᒐᓗᐊᖅ ᑕᐃᑲᓂ ᑭᕼᐃᐊᓂᒡᓕ ᐅᕝᓗᒥ ᑭᖑᓖᑦᓱᒥ ᐃᓕᕼᐊᕐᓂᐊᓕᕐᒪᑕ ᐃᓕᕼᐊᖅᑐᑦ ᑕᓗᕐᔪᐊᕐᒥᐅᓪᓗ 
ᐅᕐᕼᐅᖅᑑᕐᒥᐅᓪᓗ ᐊᐅᓚᖁᑦᓯᐊᖁᓪᓗᒋᑦ ᑕᐃᒃᑯᐊ ᐃᓅᕼᐅᒃᑐᑦ. ᐅᕝᓗᒥ ᑭᖑᓪᓖᔾᔪᒥᒃ ᐃᓕᕼᐊᕐᓂᐊᓕᖅᑐᑦ.  
 
(ᑐᓵᔨᑎᒍᑦ) ᐅᖅᓱᖅᑑᒥ ᑕᐃᒃᑯᐊ ᐊᐅᔭᖃᑦᓯᐊᕈᓐᓇᖁᓪᓗᒋᑦ ᐊᒃᓱᕈᖃᑦᑕᕐᒪᑕ ᐃᖅᑲᓇᐃᔭᕐᖢᑎᒃ 
ᐃᓕᓐᓂᐊᖅᑎᑦᓯᓪᓗᑎᒡᓗ ᑖᒃᑯᐊ ᐃᓕᓴᐃᔨᑦ. ᐅᓪᓗᒥ ᑭᖑᓪᓕᕐᐹᖑᖕᒪᑦ ᐊᒻᒪᓗᑦᑕᐅᖅ ᐊᐅᔭᖃᑦᓯᐊᖁᕙᒃᑲ 
ᑲᔪᓯᑦᓯᐊᕐᓗᑎᒡᓗ ᑕᖃᐃᕐᓯᑦᓯᐊᕐᓗᑎᒡᓗ ᓯᓚᑦᓯᐊᖑᓂᐊᓕᖅᑎᓪᓗᒍᓗ ᓯᓚᒦᖃᑦᑕᑦᓯᐊᕐᓗᑎ ᐃᓚᒌᒥ ᐃᓚᒥᓂᒡᓗ 
ᐱᖃᑎᖃᕐᓗᑎᒃ ᐅᕐᓱᖅᑑᕐᒥᐅᑦ ᐃᓕᓴᐃᔨᑦ ᖁᔭᓐᓇᒦᕐᐸᒃᑲ ᐃᓕᓴᖅᑐᓕᒫᓪᓗ.  
 
ᑕᐃᒪ ᑕᓗᖅᔪᐊᕐᒥ ᐊᒻᒪ ᐅᖅᓱᖅᑑᒥ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᓪᓗ, ᖁᔭᓐᓇᒦᖅᐸᒃᓯ ᐊᒻᒪ 
ᐊᐅᔭᖃᑦᑎᐊᕐᓂᐊᖅᐳᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
>>ᐸᑦᑕᒃᑐᖅᑐ 
 
ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ ᑭᒡᒐᑐᖅᑐ 
ᐃᖃᓗᐃᑦ ᑲᓇᓐᓇᖓᓄᑦ ᓂᐊᖁᖒᒧᓪᓗ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 467 - 2(4): ᐃᓅᓱᒃᑐᐃᑦ ᓄᓇᕘᒥ ᐅᐱᕐᖔᒃᑯᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓛᑯᓪᓗ.  
 
ᐅᖃᖅᑏ, ᑕᐃᒪ ᐅᖃᐅᓯᖄᔾᔪᒍᒪᔪᖓ ᑕᒪᒃᑯᓂᖓ ᒪᒃᑯᑦᑐᓂᒃ ᑕᒫᓂ ᓄᓇᕗᒻᒥ. ᐃᒫᒃ ᓱᕈᓯᕗᑦ ᓲᕐᓗ 
ᐅᐲᓐᖔᖑᓂᐊᓕᕐᒥᑎᓪᓗᒍ ᖁᕕᐊᓱᓐᓂᐊᕐᒪᑕ ᖃᐅᒪᖃᑦᑕᐃᓐᓇᓕᕐᓗᓂᓗ ᑕᒪᓐᓇ ᐱᑦᔪᑎᒋᓪᓗᒍ 
ᖃᐅᒪᖃᑦᑕᕐᓂᐊᕐᓕᖅᑎᓪᓗᒍ ᐃᖃᓪᓕᐊᖃᑦᑕᓂᐊᕐᒪᑕ ᐊᒻᒪᓗ ᑎᒻᒥᐊᖅᓯᐅᕐᓗᑎᒃ. 
 
 ᑕᐃᒪ ᐱᓇᓱᐊᕈᓯᐅᓚᐅᖅᑐᒥᒃ ᖁᓪᓗᖅᑑᒥ ᖁᕕᐊᓇᓚᐅᖅᐳᖅ ᑕᑯᓪᓗᓂ ᐃᓚᒌᓂᒃ ᐊᐅᓛᕆᐊᖅᓯᒪᔪᓂᒃ. ᑕᕝᕙᓂ 
ᐃᖃᓗᓐᓂᑦᑕᐅᖅ ᑕᐃᒪᓐᓇ ᐅᐊᑉᐸᓪᓕᐊᓕᕐᒪᑦ ᐊᐅᐸᓪᓕᐊᓵᓕᓂᖅᓴᐅᒻᒪᑦ ᑕᐃᒪ ᓂᕐᓕᓕᐅᕆᐊᖅᑐᖃᑦᑕᕐᓂᐊᕐᒪᑕ 
ᐃᖃᓪᓕᐊᕐᓗᑎᓪᓗ. ᑕᐃᒪ ᐱᓕᕆᐊᒃᓴᖃᑦᑐᒻᒪᕆᐅᒻᒪᑦ ᓲᕐᓗ ᖃᐅᒪᐃᓐᓇᖃᑦᑕᓕᕌᖓᓐ. 
 
ᐅᖃᖅᑏ, ᑖᒃᑯᐊ ᒪᕐᕉᒃ ᐃᓅᓱᒃᑑᒃ ᐱᓕᕆᔪᒻᒪᕆᐅᓯᒪᒻᒪᑎᒃ ᖃᐅᔨᒪᔮᒃᑲ ᐊᖑᓇᓱᐊᖅᖢᑎᒃ ᑕᕝᕙᓂ ᐃᖃᓗᓐᓂ. 
ᐅᓐᓄᑕᒫᑦ ᐃᓕᓐᓂᐊᕐᕇᑐᐊᕌᖓᒥᒃ ᐱᓇᓱᐊᕈᓯᐅᑉ ᓄᓐᖑᐊᓂᓗ ᑕᐃᒪᓐᓇ ᐊᖑᓇᓱᐊᖃᑦᑕᕐᒪᑎᒃ. ᕼᐊᑲᐱᒻᒥᒃ 
ᐊᑐᖅᓯᒪᖏᑦᖢᑎᓪᓗ ᖁᑭᐅᓯᔭᖃᑦᑕᖏᑦᑐᑎᓪᓗ ᐊᒻᒪᓗ ᑕᐃᒪᓐᓇ ᐊᒡᒐᒥᓂᒃ ᐊᑐᖅᖢᑎᒃ, ᑕᐃᒪᓐᓇᓗ ᓇᓴᕐᒥᓂᒃ 
ᐊᑐᖅᖢᑎᒃ ᑎᖅᑭᐊᓕᓐᓂᒃ. 
 
ᑕᐃᒪᓐᓇ ᐊᕕᓐᖓᖅᓯᐅᖃᑦᑕᕐᒪᑕ ᑕᒫᓂ ᓄᓇᕗᒻᒥᐅᑕᐃᑦ. ᖁᕕᐊᒋᔭᐅᓪᓗᓂᓗ ᑕᒪᒃᑯᐊ ᐃᓅᓯᖅ ᐱᐅᖏᑦᑐᖅ 
ᑐᓴᐃᓐᓇᖃᑦᑕᕋᑦᑎᒍᑦ ᑭᓯᐊᓂ ᐅᖃᖅᑏ, ᖁᕕᐊᓱᒃᑎᓪᓗᒋᑦ ᑕᑯᓪᓗᓂ ᐃᔨᖏᑦ ᖁᕕᐊᓱᒃᖢᑎᓪᓗ ᓯᓚᒥ ᓲᕐᓗ 
ᑕᐃᒪᓐᓇ ᐅᐱᓐᓇᖅᑐᒻᒪᕆᐅᒻᒪᑦ. 

ᐅᖃᖅᑏ, ᑕᕝᕙᓂ ᓄᓇᖃᑦᓯᐊᖅᑐᒍᑦ ᑭᓯᐊᓂ ᐃᓛᓐᓂᒃᑯᑦ ᐃᖅᑲᐃᑎᑕᐅᖃᑦᑕᕆᐊᖃᑉᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᑲᑦ. ᒪᒥᐊᓇᖅ, ᐱᓕᕆᐊᕐᓕᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐆᒪᖅᑯᑎᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐅᑎᕈᒪᓪᓗᖓ ᓇᒻᒪ 
2-ᒧᑦ ᑲᑎᒪᒡᔪᑎᔅᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᓐᓇᕈᒪᓪᓗᓂ 
ᑲᑎᒪᒡᔪᑎᔅᓴᑦᑕ ᐊᐃᑉᐹᓄᑦ, ᒥᓂᔅᑕᐃᑦ ᐅᖃᐅᓯᒃᓴᖏᓐᓄᑦ, ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᖏᒻᒪᑦ, 
ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 2ᒧᑦ: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 190 - 2(4): ᑲᓇᑕᐅᑉ ᐊᖏᔪᖅᑳᖅᔪᐊᖓᓂᒃ ᐃᓕᓴᕆᔭᐅᒍᑎ 

ᐃᓕᓐᓂᐊᖅᑎᑦᓯᔨᑦᓯᐊᕙᐅᓂᕐᒧᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒻᒪᕆᑉᐳᖓ ᑐᓴᖅᑎᑦᑎᔪᓐᓇᕐᕋᒪ ᓄᓇᕗᒻᒥᑦ 
ᑖᒃᑯᐊ ᐃᓕᓴᐃᔩᑦ 2007-08 ᐃᓕᑕᕆᔭᐅᓚᐅᖅᑐᑦ ᐃᓕᓐᓂᐊᕐᑎᑦᑎᓯᐊᕐᓂᖏᓐᓄᑦ ᑕᕝᕙᓂ. ᐊᒻᒪᓗᒃᑕᐅᖅ ᒥᔅᑕ 
ᓯᒪᐃᓚᒃᓗ ᖁᔭᓐᓇᒦᕈᑎᒋᔭᐅᑎᓪᓗᒍ ᐃᓕᓴᐃᔨ ᖃᒪᓂᖅᑐᐊᕐᒥ ᐅᖃᐅᓯᖃᓚᐅᕐᒪᑦ ᓂᕈᐊᖃᑦᑕᕐᒪᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᓯᕗᓕᖅᑎᖓᓐ ᐃᓕᓴᐃᑦᓯᐊᖅᑐᓂᒃ ᓄᓇᕗᒻᒥ.  
 
ᐅᖃᖅᑏ, ᐅᖃᑲᐃᓐᓇᕈᒪ, ᐊᕐᕌᒍᑕᒫᑦ Prime Minister ᓂᕈᐊᖅᓯᕙᒻᒪᑦ ᐃᓕᓴᐃᔨᑦᑎᐊᕙᐅᓛᓂᑦ ᐊᔾᔨᐅᓐᖏᑦᑐᓂᑦ 
ᐃᓕᓴᐃᔾᔪᓯᕐᓂᑦ ᓴᖅᑭᑎᑦᑎᕙᒃᑐᓂᑦ ᐃᓕᓐᓂᐊᑦᑎᐊᕈᑕᐅᔪᓐᓇᖅᑐᓂᑦ ᐃᓕᓐᓂᐊᖅᑎᓄᑦ. 
 
ᐅᖃᖅᑏ, ᑕᐃᒪ ᒥᔅᑕ ᓯᒪᐃᓚᒃ ᐅᖃᓚᐅᕐᒪᑦ ᓵᓂᓐ ᒪᑳᑎ ᑖᓐᓇ ᐃᓕᓴᕐᓕᓵᖅᑐᓂᒃ ᐃᓕᓐᓂᐊᕐᑎᑦᑎᔨ 
ᖃᒪᓂᖅᑐᐊᕐᒥ ᓇᓗᓇᐃᒃᑯᑕᖅᑖᓚᐅᕐᒪᑦ ᑭᓐᑐ ᐊᑏᖑᓂᕋᖅᑕᐅᔪᒥᒃ ᐸᕐᓇᐅᑎᖃᓚᐅᖅᓯᒪᒻᒪᑦ 
ᐃᓕᓐᓂᐊᕐᓂᐊᓕᓵᖅᑐᓂᒃ ᐃᓕᓴᐃᖃᑦᑕᓂᕐᒧᑦ. 
 
ᐅᖃᖅᑏ, ᑖᓐᓇ ᐃᓕᑕᕆᔭᐅᑦᓯᐊᖅᐳᖅ ᓄᓇᕗᒻᒥ ᐃᓕᓴᐃᔨᐅᔪᖅ ᐅᓪᓗᑕᒫᑦ ᑕᐃᒪᓐᓇ 
ᐃᓕᓐᓂᐊᕐᑎᑦᑎᖃᑦᑕᕐᓂᖓᓄᑦ. ᐅᖃᖅᑏ, ᑲᔪᓯᑦᑎᐊᕐᓂᖏᑦ ᐃᓕᓐᓂᐊᖅᕖᑦ ᐃᓕᓴᖅᑐᓪᓗ ᑕᐃᒪᓐᓇ 
ᓯᕗᓕᖅᑎᖃᕆᐊᖃᒻᒪᑕ ᐃᓕᓐᓂᐊᕐᑎᑦᑎᔨᓂᒃ.  
 
ᓴᓐᖏᓂᖃᑦᖢᑎᓪᓗ ᐃᓕᓴᐃᔨᑦ ᐃᓕᓐᓂᐊᕐᕕᒻᒥ ᐊᒻᒪᓗᒃᑕᐅᖅ ᑕᓯᐅᖃᑦᑕᖅᖢᑎᒃ ᖃᓄᑐᐃᓐᓇᖅ ᐃᓕᓐᓂᐊᕐᓂᕐᒧᑦ. 
 
ᐅᖃᖅᑏ, ᑕᐃᒪᓐᓇ ᖁᔭᓐᓇᒦᕈᒪᔭᕋ ᓄᓇᕗᒻᒥ ᐃᓕᓴᐃᔨᑦ ᑕᒪᕐᒥᒃ ᐱᓕᕆᑦᓯᐊᖃᑦᑕᖅᑐᒻᒪᕆᐊᓘᒻᒪᑕ 
ᒪᒃᑯᑐᑦᑎᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐅᖃᐅᓯᒃᓴᖏᑦ. ᐱᓕᕆᐊᕐᓕᒃ ᐊᕙᑎᓕᕆᓂᕐᒧᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 191 - 2(4): ᖃᓕᕋᓕᓐᓂᐊᕐᓂᐅᑉ ᐱᕙᓪᓕᐊᔭᐅᓂᖓ ᑲᖏᖅᑐᒑᐱᒻᒥ (ᐅᓛᔪᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᐊᒻᒪᑦᑕᐅᖅ ᑕᐅᑐᒃᑐᐃᓐ 
ᑕᖅᑳᓂ. 
 
(ᑐᓵᔨᒃᑯᑦ) ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑎᒍᓐᓇᕋᒪ ᑕᕆᐅᕐᒥ ᑖᒃᑯᐊ ᖃᓕᕋᓕᒃᓯᐅᖃᑦᑕᕐᓂᐊᕐᓕᕐᒪᑕ ᑕᐃᑲᓂ 
ᑲᖏᑦᑐᒑᐱᒻᒥ. ᑕᒪᓐᓇ ᐋᖅᑭᓱᖅᑕᐅᓯᒪᓪᓗᓂᓗ ᑮᓇᐅᔭᑎᒍᑦ ᓄᓇᕗᒻᒥ ᐃᖃᓗᓕᕆᔨᒃᑯᓐᓄᑦ.  
 
ᑲᖏᑦᑐᒑᐱᒻᒥ ᑕᐃᒪᓐᓇ ᕿᓂᕐᓂᐊᕐᒪᑕ ᓂᐅᕐᕈᑎᔅᓴᐅᒍᓐᓇᕋᔭᖅᑐᓂᒃ ᐅᑭᐅᒃᑯᑦ ᖃᓕᕋᓕᒃᓯᐅᖃᑦᑕᓂᕐᒧᑦ. 
ᖃᐅᔨᓴᓚᐅᖅᖢᑎᒃ ᐃᖃᓗᒃᓯᐅᖅᕕᐅᒍᓐᓇᕋᔭᖅᑐᓂᒃ ᐃᓕᓐᓂᐊᖅᑎᑕᐅᓪᓗᑎᓪᓗ ᑕᐃᒪᓐᓇ 
ᑮᓇᐅᔾᔭᔅᓴᐅᑎᖃᕐᓂᕐᒧᑦ.  
 
ᑕᕆᐅᒥᑦ ᐃᖃᓗᒃᓯᐅᕐᓂᖅ ᐱᕙᓪᓕᐊᓂᕆᔭᖓ ᓄᓇᕗᒥ ᐸᕐᓇᒍᑕᐅᓯᒪᒻᒪᑦ ᐃᖅᑲᓇᐃᔭᕐᕕᑉᐳᓪᓗ ᑮᓇᐅᔭᑎᒍᑦ 
ᐃᑲᔪᖅᓯᒪᓪᓗᑎᑦ ᐊᓯᖏᓐᓂᓗ ᓄᓇᓕᓐᓂᒥᐅᓂᑦ ᖃᐅᔨᒐᓱᐊᖅᓱᑕ ᖃᓄᖅ ᐃᑲᔪᖅᑕᐅᓂᖃᕈᓐᓇᕐᒪᖔᑕ 
ᐱᕙᓪᓕᐊᓂᖃᖅᑎᓪᓗᒋᑦ. 
 
ᑕᐃᒪᓐᓇ ᐱᓕᕆᑎᓪᓗᑕ ᐃᑲᔪᖅᑕᐅᓪᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᖏᓐᓄᓗ ᑎᒥᐅᔪᓄᑦ ᓄᓇᓕᖕᓂᓗ 
ᐱᕙᓪᓕᐊᑎᑕᐅᓪᓗᓂ, ᐱᕙᓪᓕᐊᒍᑕᐅᑦᑎᐊᕐᒪᑦ ᑮᓇᐅᔾᔭᒃᓴᐅᑎᖃᕐᓂᖏᓐᓄᑦ.  
 
ᐃᑲᔪᐃᓐᓇᓂᐊᖅᐸᕗᑦ ᑖᒃᑯᐊ ᐃᖃᓗᒃᓯᐅᖃᑦᑕᖅᑐᑦ ᑕᐃᒫᒃ ᐊᐅᓪᓛᓯᐊᑦᑐᒥᑦ 
ᐃᖃᓗᒃᓯᐅᖃᑕᐅᖃᑦᑕᕈᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᓕᕆᐊᓕᒃ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔪᓄᓪᓗ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 192 – 2(4): ᐊᑯᓂᐊᓗᒃ ᐃᖅᑲᓇᐃᔭᖅᑎᐅᓯᒪᔪᖅ, ᐳᕆᐊᓐᑦ ᓄᖅᑲᕕᓛᓯᔪᖅ 

(ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐊᔾᔨᒌᖏᑦᑐᓂᑦ ᐃᓱᒪᓪᓗᖓ ᐆᒻᒪᑎᒐᓗ ᐅᖁᒪᐃᖦᖢᓂ ᐊᕐᕋᒍᓂᑦ 31-ᓂ ᐃᖅᑲᓇᐃᔭᖅᓯᒪᓪᓗᓂ ᐳᕆᐊᓐ ᐴᑎ, 
ᓄᓇᕗᑦ ᒐᕙᒪᒃᑯᖏᓐᓂᑦ ᐊᐅᓪᓚᕐᓂᐊᓕᕐᒪᑦ ᔫᓂ 25, 2008-ᖑᓕᖅᐸᑦ. ᖁᕕᐊᓱᒍᑎᒋᔭᕋ ᐊᒻᒪᓗ ᐊᑕᐅᑦᑎᒃᑯᑦ 
ᑕᐃᒪᓐᓇ ᑭᖑᓂᖃᖅᑐᒻᒪᕆᐅᓂᐊᕐᒪᑦ ᐊᔪᖏᓯᐊᕐᒪᓪᓗ ᐊᒥᓱᓂᑦ ᓱᓇᓗᒃᑖᓂᒃ ᒐᕙᒪᒃᑯᑦ ᐱᓕᕆᐊᖏᓐᓂ. 
 
ᐳᕆᐊᓐᑦ ᐃᖅᑲᓇᐃᔭᕆᐊᓚᐅᖅᓯᒪᕗᖅ ᑕᕝᕙᓂ ᓄᓇᑦᓯᐊᑉ ᒐᕙᒪᒃᑯᖏᓐᓂ ᓯᑎᐱᕆ 26, 1977-ᖑᑎᓪᓗᒍ. 
ᐃᑲᔪᖅᓯᒪᕐᔪᐊᖅᖢᓂᓗ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᕐᓂᑦ ᐱᓕᕆᐊᒃᓴᓂᓪᓗ. ᑕᒪᒃᑯᓂᖓ ᓲᕐᓗ, 
ᐊᐅᓚᑦᑎᒍᑕᐅᔪᓂᑦ. 

ᐅᖃᖅᑏ, ᐳᕆᐊᓐᑦ ᑖᓐᓇ ᐃᖃᓗᑦᑑᑦᑎᐊᕐᒦᓯᒪᕗᖅ 1995-ᒥᑦ ᑕᐃᒪᓐᖓᓂᑦ ᐱᓕᕆᖃᑦᑕᖅᓯᒪᓪᓗᓂᓗ. 
ᐱᓕᕆᐊᓂᑦ, ᐱᔨᑦᓯᕋᐅᑎᓂᓪᓗ ᕿᑎᕐᒥᐅᓂᑦ ᐱᓕᕆᐊᖃᖅᖢᓂ ᐃᓕᓐᓂᐊᑎᑦᑎᓪᓗᓂᓗ ᐊᒻᒪᓗᑦᑕᐅᖅ ᐃᓄᓐᓂᑦ 
ᐃᖅᑲᓇᐃᔭᖅᑎᑖᖃᑦᑕᖅᖢᓂ ᑕᐃᒪᓐᓇ ᐊᔪᖏᓕᖅᓴᐃᖃᑦᑕᖅᖢᓂ ᐊᐅᓚᑦᑎᔨᓂ ᐊᖏᔪᖅᑲᐅᑎᐅᔪᓂᑦ 
ᒐᕙᒪᒃᑯᓐᓂ.  
 
ᐊᕐᕋᒍᓚᐅᖅᑐᒥᑦ ᐃᑲᔪᖅᑎᒋᔭᐅᓚᐅᖅᐳᖅ ᒥᓂᔅᑕᐅᑉ ᑐᖏᓕᖓᓄᑦ ᐊᑭᑐᔫᑎᓕᕆᔨᐅᓪᓗᓂ ᑕᕝᕙᓂ 
ᐃᖅᑲᓇᐃᔭᕐᕕᑦᑎᓐᓂᑦ ᒪᓕᒐᓕᐅᖅᑎᑯᓐᓄᓪᓗ ᐊᒻᒪᓗᑦᑕᐅᖅ ᒐᕙᒪᒃᑯᓕᒫᓄᑦ. 
 
ᐅᖃᖅᑏ, ᐳᕆᐊᓐᑦ ᑖᓐᓇ ᐃᓕᑕᕆᔭᐅᓚᐅᖅᐳᖅ ᑲᓇᑕᒥ 1987-ᒥ ᐃᓚᐅᓚᐅᖅᓯᒪᓂᖓᓄᑦ Steger Expedition 
ᑕᐃᒃᑯᖓ ᐅᑭᐅᑕᖅᑑᑉ ᑲᔾᔨᖓᓄᑦ ᐊᒻᒪᓗᑦᑕᐅᖅ ᐅᒥᐊᒃᑯᑦ ᐊᐅᓱᐃᑦᑐᒨᖅᓯᒪᓪᓗᓂ ᐃᖃᓗᑦᑑᑦᑎᐊᕐᒥᑦ ᓯᑭᑑᒃᑯᑦ. 
ᐊᒻᒪᓗᑦᑕᐅᖅ ᓯᓚᒦᒍᒪᒃᑲᐅᓪᓗᓂ ᐃᖏᕋᖃᑦᑕᖅᓯᒪᓪᓗᓂᓗ ᓯᓚᕐᔪᐊᒧᑦ ᐊᒻᒪᓗᑦᑕᐅᖅ ᑕᐃᒪᓐᓇ 
ᐱᓕᕆᐊᖃᐃᓐᓇᖅᖢᓂ ᓲᕐᓗ, ᓯᐊᕐᕆᔮᖃᑦᑕᕐᖢᓂ ᖁᒻᒧᐊᒃᓯᒪᔪᒧᑦ ᓲᕐᓗ ᐱᔭᐅᓪᓗᓂ. 
 
ᐳᕆᐊᓐᑦ ᑖᓐᓇ ᓄᓇᕗᒥ ᐊᐅᓪᓚᔾᔮᖏᑦᑐᖅ ᐃᖃᓗᑦᑑᑦᑎᐊᒦᖏᓐᓇᓂᐊᖅᑐᖅ. ᐅᖃᖅᑏ, ᑖᓐᓇ ᑲᔪᓯᑦᑎᐊᖁᔭᕋ 
ᓄᖅᑲᕐᓂᐊᓕᖅᑎᓪᓗᒍ ᒐᕙᒪᒃᑯᓐᓂᑦ. ᖁᔭᓐᓇᒦᖅᖢᒍᓗ ᐊᕐᕋᒍᓄᑦ 31-ᓄᑦ ᐃᖅᑲᓇᐃᔭᖅᓯᒪᒻᒪᑦ ᒐᕙᒪᒃᑯᓐᓂᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐴᑎ. Best of luck in the future. ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐱᑕᖃᖏᑉᐸᑦ, ᑐᓐᖓᓱᒋᑦᓯ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖁᓪᓗᖅᑑᒧᑦ, ᒪᓕᒐᓕᐅᖅᑎᑦ 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 578 - 2(4): ᐃᓕᓐᓂᐊᕕᓐᓂ ᐅᐸᖃᑦᑕᕐᓃᑦ ᓄᖅᑲᑐᐃᓐᓇᖃᑦᑕᕐᓃᓪᓗ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑕᐃᒪ ᐅᖃᐅᓯᖃᓚᐅᕋᒪ ᑕᕝᕙᓂ ᒪᓕᒐᓕᐅᕐᕕᒻᒥ ᐅᐱᒍᓱᑦᑐᖓ ᐱᔭᕇᖅᑐᓂᑦ ᖁᓪᓗᖅᑑᒥᑦ ᑖᓐᓇᓗ ᒥᓂᔅᑕᐅᔪᖅ 
ᑕᐃᑯᖓᕈᓐᓇᖑᐊᑕᖅᓯᓐᓇᓚᐅᕐᖓᑦ.  
 
ᒫᓐᓇ ᐊᕐᕋᒍᓂᑦ 15-ᖑᔪᑦ, 15-ᖑᓚᐅᕐᖓᑕ ᐱᔭᕇᖅᑐᑦ ᐊᒥᓲᓂᖅᐸᐅᓚᐅᖅᑐᑦ.  
 
ᑭᓯᐊᓂᓕ, ᐃᓱᒫᓗᒍᑎᖃᖃᑦᑕᕐᖓᑕ ᓄᓇᓕᐅᔪᑦ ᐃᒫᒃ ᓄᖅᑲᑲᑦᑕᕐᓂᖏᓐᓄᑦ.  

ᑖᒃᑯᐊᓕᑭᐊᖓᐃ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓘᕋᓱᑉᐸᑦ ᑕᒪᒃᑯᐊ ᓄᖅᑲᖅᑕᐃᓕᖁᓪᓗᒋᑦ ᐃᓕᓐᓂᐊᖅᑏᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅ ᐃᕝᔭᕈᑕᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᓄᖅᑲᑐᐃᓐᓇᖃᑦᑕᕐᓂᐅᔪ 
ᐃᓱᒫᓗᒋᖃᐃᓐᓇᖃᑦᑕᖅᑕᕗᑦ ᑕᕙᓂ ᑕᖅᑳᓂᓗ.  
 
ᑕᐃᒪᓕ ᑕᒪᒃᑯᐊ ᕼᐊᓐᓇᓚᐅᔪᑦ ᐱᒋᐊᓕᕋᐃᒻᒪᑕ ᒥᑭᓂᕐᐹᒥ 28-ᑯᓗᐃᖅᑲᐃ ᑭᓯᐊᓂ ᐱᔭᕇᖃᑦᑕᕐᖓᑕ. ᑕᒫᓂ 
78%-ᖏᑎᒍᑦ ᓄᖅᑲᖃᑦᑕᕐᖓᑕ. ᐊᒥᓲᖃᑦᑕᕐᖓᑕ ᐱᔾᔪᑎᖏᑦ ᑕᕙᓂ ᐊᖏᕐᕋᖏᓐᓂ ᐃᓅᖃᑎᒌᓐᓂᖏᓐᓄᑦ 
ᐃᓚᖏᓪᓗ ᐃᓕᕋᓇᕐᓵᖅᑕᐅᖃᑦᑕᕐᓂᖏᓐᓄᑦ ᐃᓕᓐᓂᐊᕐᕕᒻᒧᑦ ᐅᐸᒍᒪᖃᑦᑕᕈᓐᓃᐸᒻᒪᑕ.  
 
ᐃᒪᐃᓕᐅᕋᓱᒃᑐᒍᑦ ᐊᕐᕌᒍᓂ ᑎᓴᒪᓂᒃ. ᓄᑖᖑᔪᓂᒃ ᐃᓕᓐᓂᐊᑎᑦᑎᒐᓱᑦᑐᑕ ᐃᓕᓐᓂᐊᕐᕕ 
ᐅᐸᒍᒥᓇᕐᓂᖅᓴᐅᑎᒐᓱᑦᑐᒍ ᐊᒻᒪᓗ ᐃᒫᓪᓗ ᓴᓇᕕᐅᔪᓂ ᐃᓕᓐᓂᐊᖅᑎᓐᓂᕐᓴᐅᓪᓗᒋᑦ ᐊᔾᔨᒌᙱᕈᓘᔭᖅᑐᓂᒃ 
ᐊᒻᒪᓗ ᖃᕆᓴᐅᔭᒃᑯᑦ ᐊᑐᐃᓐᓇᖃᑦᑎᑉᐸᑦᑐᒋᑦ.  
 
ᑕᒪᒃᑯᐊ ᐊᔾᔨᒌᙱᕈᓘᔭᖅᑐᓂᒃ ᐊᑐᐃᓐᓇᖃᖃᑦᑕᕋᓗᐊᖅᑐᒍᑦ ᐊᕐᕌᒎᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ. ᐃᓚᖏᑦ ᐃᓕᓐᓂᐊᖅᑏᑦ 
ᐃᓕᓐᓂᐊᑎᐊᖅᑐᒻᒪᕆᐊᓘᕙᒃᑲᓗᐊᕐᖓᑕ ᑭᓯᐊᓂ ᐃᑲᔪᖅᑕᐅᑲᓐᓂᕆᐊᖃᓲᖑᒻᒪᑕ ᒥᓂᔅᑕᐅᔪᖅ ᐅᖃᖅᑎᔪᓐᓇᕐᐹ 
ᐅᕙᑦᑎᓐᓂ. ᖃᓄᐃᑦᑐᓂᒃ ᐃᑲᔪᖅᑐᐃᒍᑎᔅᓴᓂᒃ ᐊᐅᓪᓚᖃᑦᑕᓂᕐᒧᑦ ᑲᔪᖏᕐᓴᐃᔾᔪᑎᖃᖅᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᐃᓕᓐᓂᐊᖅᑐᓕᕆᓂᕐᒥ ᐱᓕᕆᐊᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᒋᔭᖓ ᖁᕐᓗᖅᑑᒦᑦᑐᑕ 
ᐅᖃᖃᑦᑕᕐᓯᒪᒻᒪᑦ ᐊᒥᓲᓂᕐᐸᐅᓂᕋᖅᑲᐅᒻᒪᒋᑦ ᐱᔭᕇᖅᑐᑦ. 20 ᐊᕐᕌᒍᑦ ᐊᓂᒍᓕᖅᑐᑦ 25-ᑐᐃᓐᓇᐅᓚᐅᕐᓯᒪᔪᑦ  

ᐱᔭᕇᖅᑐᑦ ᓄᓇᕘᓕᒫᒥ. ᐊᕐᕌᒍᑦᑎᓐᓂ ᐃᓱᓕᓐᓂᐊᖅᐳᑦ 190 ᐊᒻᒪᓗ ᒪᓕᒐᓕᐅᖅᑎᐅᑉ ᓄᓇᖁᑎᖓᓂ 15 
ᐅᖓᑖᓂ ᐃᓱᓕᓐᓂᐊᖅᑐᑦ. ᐄ, ᐃᖏᕐᕋᓂᖃᑦᑎᐊᖅᓯᒪᔪᖅ. 
 
ᐄ, ᑕᒪᔾᔭ ᐱᔾᔪᑎᖃᖅᑐᑦ ᐊᒥᓱᓂᒃ ᐃᒫᓗ ᐊᔪᕈᑎᖃᖅᑐᑦ ᑕᒪᒃᑯᐊ ᐃᑲᔪᖅᑐᐃᖃᑦᑕᖅᑐᐃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᖏᔪᖅᑳᖑᔪᑦ ᐊᒻᒪᓗ ᐊᖅᑯᑎᒋᓪᓗᒋᑦ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᓚᖃᑦᑕᓂᕐᒧᑦ ᑕᐃᒫ 
ᑲᔪᖏᕐᓴᐃᔾᔪᑎᖃᕐᐸᑦᑐᑦ ᑭᓯᐊᓂ 2008-ᒥ ᐊᐅᓪᓚᖃᑦᑕᕈᒪᒍᓐᓃᑉᐸᓪᓕᐊᓕᕐᒥᒻᒪᑕ. ᐊᓯᖏᓐᓂᒃ 
ᑲᔪᖏᕐᓴᐃᔾᔪᑎᒃᑲᓂᕐᓂ ᐱᖃᕐᐸᒻᒥᔪᒍᑦ ᓲᕐᓗ ᑲᓇᑕᒥ ᐊᐅᓪᓚᖃᑦᑕᕈᓐᓇᓂᕐᒧᑦ ᐊᓯᖏᓐᓂᕐᓗ ᐅᖃᖅᑎ.  
 
ᑕᕝᕙᓂ ᑮᓇᐅᔭᖅᑕᖃᖅᑐᑦ ᐃᒫ ᐃᓕᖅᑯᓯᓕᕆᓂᕐᒧᑦ ᐊᐅᓪᓚᖃᑦᑕᓂᕐᒧᓂᓛᒃ ᐱᑕᖃᕐᒥᔪᖅ ᐊᒻᒪᓗ 
ᑲᔪᖏᕐᓴᐃᔾᔪᑎᒃᑲᓂᕐᓂ ᐊᓯᖏᓐᓂ ᐱᑕᖃᕆᓪᓗᓐᓂ ᐃᓕᓐᓂᐊᕕᒦᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ; ᖁᔭᓐᓇᒦᖅᑐᒍᓗ ᒥᓂᔅᑕ. ᐅᐸᐃᓐᓇᖃᑦᑕᕈᓐᓇᕐᓂᖅ 
ᐱᔾᔪᑎᒋᔭᐅᖏᓐᓇᕐᖓᑦ ᐃᓕᓐᓂᐊᕐᕕᓐᓂ ᑕᐃᒪᓕ ᐃᓕᓐᓂᐊᖅᑎᐅᔪᑦ ᐅᐸᖃᑦᑕᕈᓐᓃᑎᓪᓗᒍ ᐃᓕᓐᓂᐊᕕᒻᒧᑦ 
ᖃᓄᐃᓕᐅᕋᓱᑉᐸᒻᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᖅᑯᑎᖃᖅᑐᑎᒃ ᐃᓕᓴᐃᔨᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂ ᐊᖏᔪᖅᑳᖏᓐᓂᓪᓗ? ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐊᐱᖅᑯᑎᑦᑎᐊᕙᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐃᕝᔭᕈᑕᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᒐᐃᒐᑦᑎᒍ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 
ᒥᑭᓂᕐᐹᒥᑦ 6-ᒧᑦ. ᑖᒃᑯᐊ 70, 80%-ᒥ ᐅᐸᖃᑦᑕᑕᖅᑯᑦ. 
 
ᑕᒪᒃᑯᐊ Grade 7, 8, ᐊᒻᒪ 9. ᐃᒫ ᓇᒡᒐᔾᔭᐅᒥ ᐱᙵᑦᑎᕐᒥ ᐅᓪᓗᑐᐃᓐᓇᒥᓗ ᓴᖅᑭᑕᐅᓐᓇᖅᑐᑎᓗ 
ᑭᖑᕙᓕᖃᑦᑕᕐᖓᑕ ᐊᖑᒻᒪᑎᒍᓃᖃᑦᑕᕐᖓᑕ ᑕᐃᒫᒃ ᓄᖅᑲᐸᑉᐳᑦ ᐅᕝᕙᓗ ᑲᔪᓯᓐᖏᓚᑦ ᐃᓕᓐᓂᐊᕈᑎᖏᓐᓂᒃ. 
ᐅᕙᒍᓪᓗ ᐊᖏᔪᖅᑳᕆᔭᐅᓪᓗᑕ ᑲᑎᒪᔩᓪᓗ ᖃᐅᔨᒪᑦᑎᐊᕆᐊᖃᑉᐳᒍᑦ ᑕᐃᒃᑯᐊ ᐅᐸᖃᑦᑕᕋᓗᐊᕐᒪᖔᑕ.  
 
ᑕᐃᒃᑯᐊ ᐃᓛᒃᑰᑎᖅᑐᒋᑦ ᐃᑲᔪᖅᑕᐅᔪᓐᓇᐸᒻᒥᔫᒐᓗᐊᑦ ᐃᓕᓐᓂᐊᖅᑎᓄᑦ ᐃᑲᔪᖅᑎᐅᕙᑦᑐᑎᒃ ᑭᓯᐊᓂᓕ 
ᐃᓕᓐᓂᐊᕐᕕᓐᓂ ᑕᐃᒃᑯᐊ ᐃᓕᓴᔭᖅᑐᖃᑦᑕᖅᑐᑦ ᐃᑲᕐᕋᓂᒃ ᑕᓪᓕᒪᓂᒃ ᐅᓪᓗᕐᒥ. ᐄ,  

ᐱᑕᖃᒃᑲᓐᓂᕆᐊᖃᓪᓚᕆᑦᑐᖅ, ᑕᐃᒪᐃᓐᓇᓱᒃᑲᓗᐊᖅᑐᒍ ᐃᑲᔪᖅᑐᐃᓪᓗᑕ ᒪᓕᒐᓕᐅᖅᑎᒥᒃ ᐊᒻᒪᓗ ᑖᓐᓇ 
ᐅᖃᐅᑎᒍᒪᓪᓗᒍ ᑕᐃᒪᐃᒐᓱᒃᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᓗ ᒥᓂᔅᑕ. ᖁᓪᓗᖅᑑᖅ ᐅᐱᒍᓱᑦᑎᐊᖃᑦᑕᕐᖓᑕ 
ᐃᓕᓐᓂᐊᕈᑎᔅᓴᐅᔪᓂᒃ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᒍᕆᔅᓕᒃᑯᓐᓄᑦ ᑕᐃᒃᑯᐊ ᐅᕕᒃᑲᐅᔪᓄᑦ 
ᐃᑲᔪᖅᑐᐸᑉᐸᑦ ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᖃᓄᐃᓕᐅᕈᓘᔭᕋᓱᒃᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᓇᓕᓐᓂ ᐱᒋᐊᖅᑎᑕᐅᓯᒪᓪᓗᓂ 
ᑲᔪᓯᑦᑎᐊᖅᓯᒪᓂᖃᑦᑐᓂᓗ. ᑖᓐᓇᓕ ᒍᕆᔅᓕ ᐱᓕᕆᐊᖑᔪᑦ ᐃᓕᓐᓂᐊᕐᕕᒻᒥ ᖁᑦᑎᓂᖅᓴᒥᒃ 
ᐱᓕᕆᐊᖃᖃᑦᑕᕐᖓᑕ. ᐊᓪᓛᑦ ᐊᑯᓐᓈᕿᓂᖅᓴᒥᒃ. ᖃᓄᐃᓕᐅᕈᓘᔭᖃᑦᑕᕐᖓᑕᐃᓛᒃ ᐊᓪᓛᓘᓐᓃᑦ ᐊᓐᓄᕌᓂᒃ, 
ᖃᓕᐹᓂᒃ ᑕᒪᒃᑯᓂᖓ ᓂᐅᕕᐊᔅᓴᖃᖃᑦᑕᖅᑐᑎᒃ ᓴᖅᑭᔮᖅᑎᑦᑎᒐᓱᑦᑐᑎᒃ. 
 
ᑕᕝᕙᓂ ᓄᓇᓕᖏᓐᓂ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑲᑎᒪᔨᖏᑦ ᐃᑲᔪᖅᑐᐃᑎᐊᖅᑐᑦ ᑖᔅᓱᒥᖓ. ᐆᑦᑑᑎᒋᓪᓗᒋᑦ 
ᑕᐃᒃᑯᐊ ᐃᓕᓴᐃᔨᐅᔪᑦ ᑖᒃᑯᓄᖓᓗ ᐃᑲᔪᖅᑐᐃᒻᒪᕆᑉᐸᑦᑐᑎᒃ ᐃᖅᑲᓇᐃᔭᕈᓐᓃᕋᓗᐊᖅᑎᓪᓗᒋᑦ ᐊᒥᓱᓪᓗ, 
ᐊᒥᓱᐊᓗᐃᓐᓂᓛᒃ ᐃᓕᓴᐃᔩᑦ ᐃᑲᔪᖃᑦᑕᕐᖓᑕ ᐃᖅᑲᓇᐃᔭᕐᕕᒋᔭᖓᑕ ᓯᓚᑖᓂᐅᒐᓗᐊᖅ ᐃᑲᕐᕋᖏᓐᓂ. 
ᖃᓄᐃᓕᐅᕈᓘᔭᖅᑎᑎᓪᓗᑎᒃ ᐱᓐᖑᐊᕐᕕᓐᓂᓪᓗ ᐱᓐᖑᐊᑎᑦᑎᓪᓗᑎᒃ. ᑕᒪᓐᓇᓗ ᐊᒃᓱᐊᓗᒃ ᖁᕕᐊᒋᔭᐅᓪᓗᓂ 
ᐊᖏᔪᖅᑳᖑᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᐊᐱᖅᑯᑦ 579 - 2(4): ᐆᒪᔪᓕᕆᔨᑕᖃᕆᐊᖃᕐᓂᖅ ᑰᒑᖅᔪᒻᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐃᓛᒃ ᖃᐅᔨᒪᔪᖓ ᑕᒡᕙᓂ ᓄᓇᕗᒻᒥ ᖃᔅᓯᑲᓪᓚᐅᔪᒃᓴᐅᖕᒪᑕ ᑕᒪᒃᑯᐊ ᐆᒪᔪᓕᕆᔨᖃᖏᑦᑐᖅ. 
ᑕᐃᓐᓇ ᑭᒡᒐᑐᖅᑕᒪ ᐱᖃᑖ ᑰᒑᕐᔪᒃ ᐱᑕᖃᖏᑦᑐᑐᖃᐅᓕᕐᒪ ᑕᐃᒪᓐᓇᐃᑦᑐᒥᒃ ᐆᒪᔪᓕᕆᔨᒥᒃ. ᐊᒻᒪᓗ 
ᐃᖢᕐᕆᖏᖦᖢᑎᒃ, ᐃᖢᕐᕆᔪᓐᓃᓪᓚᕆᖃᑦᑕᕐᒪᑕ ᒥᖅᑯᓕᖕᓂᒃ ᑮᓇᐅᔭᖅᑖᕈᑎᒃᓴᒥᖕᓂᒃ ᐅᑕᖅᑭᑐᐃᓐᓇᓕᖃᑦᑕᕐᒪᑕ. 
ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐹᖓ ᑖᓐᓇ ᖃᑯᒍ ᐆᒪᔪᓕᕆᔨᒥᒃ, ᐆᒪᔪᓕᕆᔨᑖᕈᒫᕐᒪᖔᑦ ᑰᒑᕐᔪᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᖃᐅᔨᒪᓐᖏᓇᒃᑯ ᖃᖓᐅᒐᔭᕐᒪᖔᑦ ᑕᐃᒃᑯᐊ 
ᐆᒪᔪᓕᕆᔨᑖᕋᔭᖅᑐᐃᑦ ᐃᒻᒪᖄ ᑕᐃᓐᓇ ᑐᑭᓯᑎᒋᐊᕈᓐᓇᕋᔭᖅᓱᒍ ᑕᒫᓂ ᐅᓪᓗᒥᓘᓐᓃᑦ, ᐅᓪᓗᒥᒋᐊᖅ. ᑕᐃᒃᑯᐊ 
ᐃᖅᑲᓇᐃᔮᖅᑖᕋᓱᐊᖅᑐᐃᑦ ᐃᑰᓈᖃᑦᑕᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ.  
 
ᑖᒃᑯᐊᓗ ᐆᒪᔪᓕᕆᔩᑦ ᓄᖅᑲᑐᐃᓐᓇᐸᑦᓱᑎᒃ ᐃᓚᖏᑦ. ᑕᒪᓐᓇ ᐱᓕᕆᐊᕆᓪᓚᕆᒋᐊᖃᕐᓂᐊᕋᑦᑎᒍ 
ᐃᓕᓐᓂᐊᑎᑦᓯᕙᓪᓕᐊᒐᓱᐊᕋᓗᐊᖅᓱᑕ ᐃᓄᓐᓂᒃ ᐃᒻᒪᖄ ᑕᑉᕙᓂ ᐊᕐᕌᒎᑦᑎᓐᓂ ᐃᓚᒋᐊᒃᑲᓐᓂᕋᓱᐊᕐᓂᐊᕆᓪᓗᒋᑦ 
ᐱᖓᓱᓂᒃ ᐃᓕᓐᓂᐊᖅᑐᓂ ᐆᒪᔪᓕᕆᓂᐅᑉ ᒥᑦᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᒪᕗᖅ ᑕᒪᓐᓇᓘᓐᓃᑦ ᐅᒃᑯᐃᖅᑕᐅᓯᒪᒐᓗᐊᕐᒪᖔᑦ 
ᐱᓕᕆᐊᒃᓴᖅ ᑕᐃᑯᖓ ᑰᒑᕐᔪᖕᒧᑦ ᐆᒪᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕋᔭᖅᐸᕋ ᑖᓐᓇ, ᑕᐃᒃᑯᐊ ᓇᓪᓕᐊᒃ 
ᒪᑐᐃᖓᑦᓯᕕᐅᒻᒪᖔᑕ ᐃᖅᑲᓇᐃᔮᑦᓴᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᖃᐃ ᐅᕙᓐᓄᑦ ᐅᑎᕈᓐᓇᕐᓂᐊᖅᑐ ᑕᒪᑐᒥᙵᑦ ᑖᓐᓇ ᐃᑦᓯᕚᓂᖅᐳᑦ 
ᐱᐊᓂᓚᐅᖅᑳᖅᑎᓐᓇᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒃᑯᐊ ᖃᐅᔨᒋᐊᑦᓴᐅᑎᒋᓂᐊᖅᑲᒃᑲ 
ᖃᐃᔨᒋᐊᖅᑕᐅᓂᐊᖅᐳᑦ ᐃᖅᑲᓇᐃᔭᖅᑎᓐᓅᕙᖓ ᖃᓄᐃᓕᖓᓕᕐᒪᖔᑕ ᑐᑭᓯᓂᐊᕋᒃᑯ ᖃᓄᐃᓕᖓᒍᓐᓇᕐᒪᖔᖅ.  
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐ ᑲᖏᖅᓯᓂᐅ ᐅᐊᓐᓇᖓᓄᑦ ᒪᓕᒐᓕᐅᖅᑎ ᑰᓕ. 
 
ᐊᐱᖅᑯᑦ 580 - 2(4): ᐋᓐᓂᐊᔪᓂᑦ ᐊᐅᓪᓚᐅᔾᔨᖃᑦᑕᕐᓂᖅ ᑭᕙᓪᓕᕐᒥ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐅᓇ ᐊᐱᖅᑯᑎᒋᓂᐊᖅᑕᕋ ᑖᑦᓱᒧᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖑᔪᒧᑦ.  
 
ᐅᖃᖅᑎ, ᒫᓐᓇᓵᖑᓚᐅᖅᑐ ᑕᐃᒪ ᑐᓴᖅᑎᑕᐅᓚᐅᕋᑦᑕ ᑕᒪᒃᑯᐊ ᑳᓐᑐᕌᖅᑖᖅᓯᒪᓕᕐᒪᑕ ᑭᕙᓪᓕᕐᒥ ᑎᖕᒥᓲᓄᑦ 
ᖃᖓᑕᓲᓄᑦ ᑕᐃᒃᑯᐊ ᐋᓐᓂᐊᖃᖅᑐᑦ ᐊᐅᓪᓚᖅᑎᑕᐅᓂᖏᓐᓄᑦ ᑰᒡᔪᐊᕌᓗᖕᒧᑦ ᐅᐃᓂᐱᒡᒧᓪᓘᓐᓃᑦ ᐊᒻᒪᓗ, 
ᑖᒃᑯᐊ ᐃᓱᒫᓗᒋᔭᐅᓪᓗᑎᒃ ᒫᓐᓇ ᑲᑎᖃᑎᖃᖅᓯᒪᔪᖓ ᐃᓐᓇᕐᓂᒃ ᒫᓐᓇ ᐱᓪᓗᒋᑦ ᐱᓗᐊᖅᑐᒥ ᐃᓐᓇᐃᑦ ᓲᕐᓗ  

ᑕᐃᒃᑯᐊ ᖃᖓᑕᔾᔪᑎᒋᖃᑦᑕᓚᐅᖅᑕᖏᑦ, ᓲᕐᓗ ᐃᓱᐊᕈᓐᓃᒃᑲᓐᓂᓪᓚᕆᖕᒪᑕ. ᑕᒪᒃᑯᓄᖓ ᓯᕕᑐᔪᓪᓚᕆᐊᓗᒃᑯᑦ 
ᓄᖅᑲᖅᑕᖅᑐᒃᑯᑦ ᐊᒥᓱᓄᑦ ᑕᐅᓄᙵᐅᖃᑦᑕᓕᕐᒪᑕ ᑲᖏᖅᖠᓂᕐᒥᒃ ᐊᒻᒪ ᐅᐊᖕᓇᖓᓂᙶᖅᑐᑦ 
ᑲᖏᖅᖠᓂᕐᒨᓚᐅᖅᖢᑎᒃ ᐃᓛᓐᓂ 6, 7 ᐃᑲᕐᕋᓄᑦ ᑕᐅᓄᖓ ᐅᐃᓂᐱᒡᒨᙵᐅᓲᖑᓕᕐᒪᑕ.  
 
ᑖᓐᓇ ᐱᔾᔪᑎᒋᓪᓗᒍ ᐃᓐᓇᐃᑦ ᖁᕕᐊᓱᙱᓪᓚᕆᖕᒪᑕ ᑖᑦᓱᒧᖓ ᓄᖅᑲᑲᑕᒃᑐᐊᓗᒃᑰᕐᓂᖏᑦ. ᐋᓐᓂᐊᖃᓪᓚᕆᒃᑐᐃᑦ 
ᐃᓚᖏᓪᓗ ᐊᓂᖅᓵᕈᑎᖃᕆᐊᖃᖅᖢᑎᒃ. ᑕᒪᓐᓇ ᓲᕐᓗ ᐃᖏᕐᕋᔾᔪᑎᐅᓕᖅᑐ ᒫᓐᓇ ᐋᓐᓂᐊᖅᑐᓄᑦ 20 
ᐊᕐᕌᒎᓚᐅᖅᑐᓂ ᐊᑐᓚᐅᖅᑕᑦᑎᑐᑦ ᑕᐃᒪᐃᓕᖅᖢᓂ ᑕᐃᑯᖓ ᐅᑎᖅᑎᑕᐅᖕᒪᑦ. ᑳᓐᑐᕌ ᑖᓐᓇ ᒪᓕᒃᖢᒍ.  
 
ᒥᓂᔅᑕ ᐱᔪᓐᓇᕐᓂᖃᕐᒪᑦ ᐋᖅᑭᒋᐊᕈᓐᓇᕐᒪᒋᑦ ᑕᐃᒃᑯᐊ ᐊᒃᓱᕉᓴᓗᐊᖅᑐᑦ ᐱᐊᓚᓂᖅᓴᒃᑯᑦ ᑕᐅᓄᖓ 
ᐊᐅᓪᓚᕈᓐᓇᖁᓪᓗᒋᑦ. ᑖᓐᓇᖃᐃ ᐋᖅᑭᒋᐊᕈᓐᓇᖅᐹ ᑕᐃᒃᑯᐊ ᐃᓐᓇᐅᓗᐊᖅᑐᑦ ᑕᐃᑯᖓ 2 ᐃᑲᕐᕋᓄᑦ 
ᖃᖓᑕᔫᒃᑯᑦ ᐅᐃᓂᐱᒡᒨᙵᐅᒍᑎᒃ ᑕᐃᑰᓇ ᐃᑭᒪᔪᓐᓇᖁᓪᓗᒋᑦ ᓱᐴᔫᒃᑯᑦ ᑲᖏᖅᖠᓂᕐᒥᑦ ᐅᐃᓂᐱᒡᒧᑦ. ᑕᐃᒃᑯᐊ 
ᑕᒃᐹᓐᖔᖅᑐᑦ ᐅᐊᖕᓇᒦᙶᖅᑐᓪᓗ ᑲᖏᖅᖠᓂᕐᒧᑦ ᑎᑭᒃᑳᖓᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ. ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐅᖃᐅᓯᕆᔭᖏᑦ ᑐᑭᓯᐅᒪᔭᒃᑯᓪᓕ 
ᑕᐃᒃᑯᐊᓕᒎᖅ ᑕᐅᕙᓂ ᓴᖅᑭᔮᖏᓐᓇᓲᖑᔪᑦ ᐊᑐᖅᑕᐅᖃᑦᑕᖅᓯᒪᐃᓐᓇᓲᖑᔪᑦ. 
 
ᐅᖃᕋᑖᕐᖓᑦ ᑲᖏᖅᓯᓂᕐᒥ ᑐᑭᓯᐅᒪᔭᒃᑯᓪᓕ ᐊᒥᓲᓂᖅᓴᐃᑦ ᑕᐃᒃᑯᐊ ᐊᖅᑯᑎᒋᔭᐅᕙᑦᑐᑦ ᑕᐃᒃᑯᐊ 
ᑕᐃᒪᐃᑉᐸᒌᓚᐅᖅᓯᒪᔪᖅ ᖃᖓᑕᖃᑦᑕᓂᐊᕐᓗᑎᒃ ᑲᖏᖅᓯᓂᕐᒥᑦ ᑕᐅᕗᖓ ᑰᔾᔪᐊᕌᓗᒻᒧᑦ ᐊᒻᒪ ᐅᐃᓂᐱᒡᒧᑦ. 
ᑕᐃᒫᒃ ᑐᑭᓯᐅᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᖃᐅᔨᓵᕆᐊᓗᓚᐅᕐᓗᒍᒋᐊᑐᙱᑦᑑᖅ ᑕᒪᓐᓇ ᑐᑭᓯᓇᓱᒃᖢᒍ ᐊᒻᒪᓗ 
ᓇᓖᕌᕈᑎᒃᓴᖃᙱᑦᑎᐊᖅᖢᓂ. ᑖᓐᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔭᕋ ᑕᐃᓐᓇ ᑳᓐᑐᕌ ᐅᖃᐅᓯᕆᔭᕋ 
ᖃᖓᑦᑕᐅᓯᖅᓯᖃᑦᑕᕐᓂᖅ ᐊᒻᒪᓗ ᐊᒡᔭᖅᑐᐃᖃᑦᑕᖅᑐᑦ ᐊᑲᐅᙱᓕᐅᕈᑎᒋᔭᐅᔪᓪᓚᕆᐊᓘᖕᒪᑦ ᑕᒪᒃᑯᓄᖓ 
ᐃᓐᓇᕐᓄᑦ. ᓇᒧᑦ ᓄᖅᑲᑲᑕᒃᑐᐊᓗᖕᓂ ᐃᑭᒪᔪᖃᖃᑦᑕᖏᒃᑲᓗᐊᕐᒪᑕ ᑕᒪᒃᑯᐊ ᐃᓐᓇᐃᑦ, ᐃᓐᓇᒻᒪᕆᐅᓕᖅᑐᑦ. 
ᑕᐃᒃᑯᐊ ᐃᓐᓇᐃᑦ ᓱᒃᑲᔪᒃᑯᑦ ᓱᐴᔫᒃᑯᑦ ᐅᐃᓂᐱᒡᓕᐊᖃᑦᑕᕈᒪᔪᑦ ᐊᔪᙱᑎᑕᐅᓪᓗᐊᖅᑑᖅ.  
 
ᑖᓐᓇ ᒥᓂᔅᑕᕆᔭᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᔪᙱᒃᑲᓗᐊᕐᒪᑦ ᑕᐃᒪᐃᑦᑎᑦᑎᔪᓐᓇᕐᒪᑦ ᑕᒪᒃᑯᓂᖓ 
ᐃᓐᓇᒻᒪᕆᖕᓂ ᐱᓗᐊᕐᓗᒋᑦ. ᐃᒃᑯᐊ ᐃᓐᓇᐃᑦ ᑐᑭᓯᑎᑕᐅᔪᒪᔪᑦ ᓱᖕᒪᑦ ᓱᐴᔫᒃᑰᖅᑎᑕᐅᖃᑦᑕᕈᓐᓇᖏᒻᒪᖔᑦ 
ᐅᐃᓂᐱᒡᓕᐊᕈᑎᒃ ᐅᕙᓘᓐᓃᑦ ᑰᒡᔪᐊᕐᒧᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᑳᓐᑐᕌᖅᑖᖅᑎᑦᑎᖃᑦᑕᕐᓂᖅ 
ᐱᔾᔪᑎᒋᓪᓗᒍ ᑕᐃᒃᑯᐊ ᑳᓐᑐᕌᑦ ᐆᒃᑐᕈᒪᔪᑦ ᖃᖓᑕᓲᖅᑏᑦ ᐆᒃᑐᕈᒪᔪᑦ ᑕᑕᑎᖅᓯᒪᔪᓂᒃ ᑎᑎᕋᖅᓯᒪᔪᓂᒃ 
ᐱᔪᒪᔾᔪᑎᓂᒃ ᑐᓂᓯᓲᖑᖕᒪᑕ. 
 
ᐊᒻᒪᓗ ᑳᓐᑐᓛᒃᑖᖅᑎᑕᐅᓚᐅᖏᓐᓂᖏᓐᓂ ᐱᑕᖃᓚᐅᖅᓯᒪᖕᒫᑦ ᑕᓪᓕᒪᑦ ᐊᕐᕌᒎᓕᖅᑐᑦ ᑳᓐᑐᓛᖃᖅᓯᒪᖕᒪᑕ 
ᑭᕙᓪᓕᕐᒥ ᐊᒡᔭᖅᑐᐃᔨᐅᖃᑦᑕᕐᓂᐊᖅᑐᑦ ᖃᖓᑕᓲᑦ. ᐊᒻᒪᓗ ᑕᐃᒃᑯᐊ ᐃᖏᕐᕋᔭᐃᓐᓇᖃᑦᑕᓚᐅᕐᒪᑖ ᖃᖓᑕᓲᑦ 
ᐊᑐᖅᑕᐅᖃᑦᑕᖅᖢᑎᓪᓗ ᑭᕙᓪᓕᕐᒥᐅᓄᑦ. 
 
 ᐄ, ᓇᒧᓐᖓᐅᔪᒪᓕᑐᐊᕋᒥᒃ ᐃᓐᓇᒻᒪᕆᐅᓕᖅᑐᑦ ᐃᒃᑯᐊ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᒡᒍᖕᒪᑕ ᐅᐃᓂᐱᒡᒧᑦ 
ᐅᕝᕙᓘᓐᓃᑦ ᑰᒡᔪᐊᕌᓗᖕᒧᑦ. ᐅᑯᐊ ᐅᖃᓕᒫᖅᖢᒋᑦ ᐊᒻᒪᓗ ᑕᐃᓐᓇ ᑳᓐᑐᓛᒃᑖᕆᔭᐅᓵᓚᐅᖅᑐᖅ ᑕᑯᓐᓇᖅᖢᒍᑦ 
ᓇᓕᐊᒃ ᑕᐃᒃᑯᐊ commission-ᑖᕆᔭᐅᖃᑦᑕᖅᑐᑦ ᒪᓕᒃᖢᒋᑦ ᑳᓐᑐᓛᒃᑖᖅᑎᑕᐅᓯᒪᔪᑦ. ᑭᖑᓂᐊᓂ 
ᑳᓐᑐᓛᒃᑕᖃᓚᐅᖏᒃᑲᓗᐊᕐᒪᑦ ᐊᓯᔾᔨᖅᑐᒃᓴᖅᑕᖃᓚᐅᖏᖦᖢᓂᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᒍ ᑖᓐᓇ ᑕᐃᒪᐃᓕᖕᒪᑦ. ᑕᐃᒃᑯᓂᖓ ᐃᖏᕐᕋᔭᒃᑐᑦ 
ᓇᒧᓐᖓᐅᖃᑦᑕᕐᓂᖏᓐᓂᒃ ᐅᖃᐅᓯᖃᓐᖏᑦᑐᖓ. 
 
ᑖᓐᓇ ᒥᓂᔅᑕ ᓂᓪᓕᐅᑎᖃᓐᖏᒻᒪᓄᓇ ᐱᖓᓲᑎᓪᓗᒋᑦ ᐊᑦᔨᒌᖏᑦᑐᑦ ᖃᖓᑕᓲᑦ ᐊᒡᔭᖅᑐᐃᔨᐅᖃᑦᑕᓚᐅᖅᑐᑦ 
ᑕᒪᒃᑯᓂᖓ ᑭᕙᓪᓕᕐᒦᓐᖔᖅᑐᓂᒃ ᐊᒻᒪ ᓱᐴᔫᒃᑯᑦ ᑕᐅᓄᓐᖓᐅᔪᓐᓇᖃᑦᑕᓚᐅᕐᒪᑕ.  
 
ᓲᐴᔫᒃᑰᖅᑎᑕᐅᒍᓐᓇᖏᒻᒪᑕ ᓲᕐᓗᓕ ᑭᖑᖅᐱᐊᖅᑐᖔᓕᖅᑐᒍᑦ. ᓲᐴᔫᑦ ᐊᑐᖅᑕᐅᖃᑦᑕᕈᓐᓃᖅᑐᑦ ᐃᓐᓇᑐᖃᕐᓄᑦ 
ᐊᒻᒪᓗ ᐋᓐᓂᐊᓪᓚᕆᒃᑐᓄᑦ. ᒥᓂᔅᑕ ᑖᓐᓇ ᐱᔪᓐᓇᕐᓂᖅᑖᖅᑎᑕᐅᓯᒪᔫᒐᓗᐊᖅ ᑕᒪᒃᑯᐊ ᐃᓐᓇᒻᒪᕇᑦ ᐊᒻᒪᓗ 
ᐋᓐᓂᐊᓖᑦ ᐊᓂᖅᓵᖅᑑᑎᓂᒃ ᐊᑐᖃᑦᑕᕆᐊᖃᖅᑐᓂᓪᓘᓐᓃᑦ ᓱᐴᔫᒃᑰᕈᓐᓇᕐᓗᑎᒃ. ᖃᖓᑕᓲᕋᓛᖑᓂᖅᓴᒃᑰᖅᖢᓂ 
ᐊᓂᖅᓵᖅᑑᑎᖃᖏᒻᒪᑕ ᓇᒃᓴᕐᓗᑎᒃ ᑭᓯᐊᓂᐅᖃᑦᑕᕐᒪᑕ ᐅᓪᓗᒥᐅᓕᖅᑑᖅ ᑕᒪᒃᑯᐊ ᐱᔨᑦᑎᕈᑏᑦ ᐱᐅᔫᑎᓪᓗᒋᑦ 
ᐊᑏᑐᖏᒃᑯᐊ ᑕᐃᒪᐃᑦᑐᒃᑰᖅᑎᑕᐅᖃᑦᑕᓚᐅᕐᓕᑦ ᐊᕙᑎᑦ ᐊᕐᕌᒎᑦ ᓱᒃᑲᔪᒃᑰᕈᓐᓇᖃᑦᑕᓚᐅᕋᓗᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑳᓐᑐᓛᒃᑖᖅᑎᑦᑎᓂᖅ ᒪᓕᒃᖢᒍ ᑐᒃᓯᕋᐅᑎᓂᒃ 
ᐱᔪᓐᓇᖅᓯᒪᔪᒍᑦ. ᖃᐃᑕᐃᔪᑦ ᐆᒃᑐᕈᒪᔪᓄᒃ ᑲᑎᒪᔨᕋᓛᓄᑦ ᕿᒥᕐᕈᓇᓚᐅᒃᓯᒪᔪᑦ ᓄᓇᓕᖕᓄᓪᓗ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑏᑦ ᐱᓕᕆᕝᕕᖓᓐᓂ.  

ᑳᓐᑐᓛᒃᑕᖃᓚᐅᖅᓯᒪᖏᑦᑑᒐᓗᐊᖅ ᑖᕙ. ᑕᐃᒪᐃᑦᑑᖕᒪᑦ ᖃᖓᑕᓲᖅᑎᓂᒃ ᐊᑐᕈᓐᓇᓚᐅᖅᑐᒍᑦ. ᑳᓐᑐᓛᒃᑖᕈᒪᔪᓂᒃ 
ᑐᒃᓯᕋᓕᕋᑦᑕ ᐆᒃᑐᓛᖅᑐᓂᒃ ᐅᐃᓂᐱᒡᓕᐊᖅᑎᑦᑎᖃᑦᑕᕐᓗᑎᒃ ᑰᒡᔪᐊᕌᓗᖕᒧᓘᓐᓃᑦ. ᐊᕐᕌᒎᓕᕆᖏᑦᑐᒍ, 
ᐋᓐᓂᐊᕕᓕᐊᖅᑐᑦ ᐃᓘᓐᓇᖏᑦ ᐅᐃᓂᐱᒡᓕᐊᖅᑎᑕᐅᓂᐊᖅᑐᑦ ᑰᒡᔪᐊᕌᓗᖕᒧᓪᓗ. ᐃᓱᒪᓕᐅᕈᑎᒋᔭᐅᓚᐅᖅᑐᑦ 
ᑕᐃᒃᑯᐊ ᑳᓐᑐᓛᒃᑖᕆᔭᐅᓚᐅᖅᑐᑦ ᒪᓕᒃᖢᒋᑦ. ᑮᓇᐅᔭᖅᑐᖏᓐᓂᖅᓴᐅᔪᖅ ᐅᕙᑦᑎᓐᓄᑦ ᐊᒻᒪᓗ 
ᓇᓖᕌᕈᑎᖃᓐᓂᖅᓴᐅᓕᖅᖢᑕ ᐊᕕᒃᑐᖅᓯᒪᔪᓂᒃ ᑭᕙᓪᓕᕐᒥ, ᕿᑭᖅᑖᓗᖕᒥ, ᐊᒻᒪᓗ ᕿᑎᕐᒥᐅᓂᓗ. 
 
ᐃᓐᓇᒻᒪᕆᖕᒥᒃ ᐋᓐᓂᐊᖅᑐᒧᓪᓗ ᑐᕌᖓᔪᑦ ᐃᓱᒪᓕᐅᕈᑎᒋᔭᐅᖃᑦᑕᖅᑐᓪᓕ ᑕᒪᒃᑯᐊ ᐋᓐᓂᐊᓯᐅᖅᑎᓄᑦ 
ᓘᒃᑖᓄᓪᓘᓐᓃᑦ. ᐃᓛᓐᓂᒃᑯᓪᓗ ᑕᐃᒃᑯᐊ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᖃᖓᑕᓲᑦ ᑎᑭᑦᑕᖅᑐᑦ 
ᑲᒪᔪᓐᓇᓐᖏᓐᓂᖏᓐᓂᒃ ᐱᑦᔪᑎᒋᓪᓗᒋᑦ. ᐊᑦᔨᒌᖏᑦᑑᓲᖑᖕᒪᑕᐃᒃᑯᐊ ᐊᐅᓪᓚᖅᑎᑕᐅᔭᕆᐊᓖᑦ ᐃᓐᓇᒻᒪᕆᐅᑉ 
ᖃᓄᐃᓐᓂᖓ, ᐋᓐᓂᐊᕐᓂᖓᓗ ᖃᓄᐃᑦᑑᖕᒪᖔᑦ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᒃᔨᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᓴᖅᑎᑕᐅᒐᒪ ᖁᕕᐊᓇᐅᒐᓗᐊᖅ ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ 
ᖃᐅᔨᒪᓐᖏᑎᐊᕐᒪᑦ ᖃᓄᖅ ᐊᒃᑐᖅᑕᐅᓂᖃᕐᒪᖔᑦᑕ ᑭᕙᓪᓕᕐᒥᐅᑕᐅᔪᒍᑦ.  
 
ᑕᐃᒃᑯᐊ ᕘᔅᑎᐊᒃᑯᑦ ᑲᑎᒪᓪᓗᑎᒃᑯ ᐅᓐᓄᒃ ᒪᓂᑑᕝᕙᓕᐊᑲᐅᑎᒋᖃᑦᑕᓕᕐᒪᑕᐃᒃᑯᐊ ᐊᒻᒪᓗ 
ᐅᓄᓐᖏᓐᓂᖅᓴᐅᓂᐊᓕᖅᖢᑎᒃ ᑕᐃᒃᑯᐊ ᐅᑎᖅᑕᕋᐅᔭᕐᓂᕆᖃᑦᑕᖅᑕᖏᑦ. ᒥᓂᔅᑕ ᐃᑉᐸᒃᓴᖅ ᐅᖃᐅᑎᓚᐅᕋᒃᑯ 
ᑕᖅᑭᑦ ᐱᖓᓲᓕᖅᑐᖃᐃ. 
 
ᐅᖃᖅᑏ, ᑕᐃᒪᓐᓇ ᓂᕈᐊᖅᓱᖅᓯᒪᖏᑎᓪᓗᒋᑦ ᑳᓐᑐᕌᖃᖏᑎᓪᓗᒋᑦ ᐃᓱᒪᖅᓲᑎᒋᔭᐅᓂᖅᓴᐅᓚᐅᕋᓗᐊᕐᒪᖓ 
ᑕᐃᒪᓕ ᑳᓐᑐᕌᖃᓕᖅᑎᓪᓗᒋᑦ ᓱᐴᔫᒃᑯᖅᑎᑦᑎᖃᑦᑕᕈᓐᓃᖅᑐᑦ ᒐᕙᒪᒃᑯᑦ. ᑕᒪᓐᓇ ᑕᒻᒪᖅᓯᒪᔪᖅ. ᐋᓐᓂᐊᖅᑐᒧᑦ 
ᐱᐅᖏᒻᒪᑦ ᐊᒻᒪᓘᓐᓃᑦ ᑮᓇᐅᔭᓕᐅᓂᕐᒧᑦ.  
 
ᓱᒻᒪᒃᑭᐊᖅ ᒥᓂᔅᑕ ᑳᓐᑐᕌᖅᑖᖅᑎᑦᑎᓂᕐᐸ ᐊᒻᒪᓘᓐᓃᑦ ᓇᓖᕌᕈᑎᖃᖅᑎᑎᖏᓚᖅ ᕕᓂᐸᐃᒃ. ᐋᓐᓂᐊᓪᓚᕆᑦᑐᑦ 
ᑕᐃᒃᑯᐊ ᓱᐴᔫᒃᑯᑦ ᐊᐅᓪᓚᖅᑎᑕᐅᖃᑦᑕᕈᓐᓇᓂᐊᕐᒪᑕ ᕕᓂᐸᐃᒃᒧᑦ, ᑰᔾᔪᐊᕌᓗᒻᒧᓘᓐᓃᑦ. ᓱᒻᒪᓕᑭᐊᖅ ᑖᓐᓇ 
ᒥᓂᔅᑕᕆᔭᐅᔪᖅ ᕿᒥᕈᓇᒃᑲᓐᓂᕈᓐᓇᖏᓚᖅ? ᑕᒪᑐᒥᖓ ᐃᓱᕐᕆᔮᕐᓂᖅᓴᐅᓂᐊᕐᒪᑕ. 20-ᓄᑦ ᐊᕐᕋᒍᓄᑦ 
ᐱᔨᑦᑎᖅᑕᐅᑎᐊᑐᖅᔪᐊᒻᒪᕆᐊᓘᓚᐅᖅᓯᒪᒐᓗᐊᕋᑦᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒋᖏᓇᒃᑯ ᑖᓐᓇ ᒪᓕᒐᓕᐅᖅᑎ. 
ᑳᓐᑐᕌᖅᑖᑎᑦᑎᖃᑦᑕᕐᓂᕗᑦ ᐆᑦᑐᕈᒪᔪᓂᑦ ᑐᒃᓯᕋᖃᑦᑕᕋᑦᑕ ᐱᐅᓯᕚᓪᓕᓂᐊᕐᒪᑦ ᐱᔨᑦᑎᕈᑏᑦ.  
 
ᑳᓐᑐᕌᖅᑖᖅᑎᑕᐅᔪᑦ ᒐᕙᒪᒃᑯᓐᓂᑦ ᐊᒻᒪᓗ ᖃᐃᑕᐅᓚᐅᖅᑐᑦ ᒪᓕᒃᖢᒋᑦ ᐱᕕᖃᓂᓴᖃᖅᑎᑦᑎᔪᑦ ᑭᓇᑐᐃᓐᓇᕐᓄᑦ 
ᓇᓖᕌᕕᒃᓴᖃᕐᓂᐊᕐᒪᑕ ᓇᓕᐊᓐᓂ ᐊᑐᕈᓐᓇᕐᒪᖔᑦ ᐆᑦᑑᑎᒋᓗᒍ CanadianNorth-ᑯᑦ ᕿᑭᖅᑖᓗᒻᒥ ᓄᑖᓄᑦ  

ᓄᓇᓕᓐᓄᑦ ᐅᐸᖃᑦᑕᓕᕐᒪᑕ ᓇᓖᕌᕈᓐᓇᖅᓯᔪᑦ. ᑭᕙᓪᓕᕐᒥᑦ ᐱᖓᓱᑦ ᑎᓴᒪᓪᓘᓐᓃᑦ ᐊᔾᔨᒌᖏᑦᑐᑦ ᖃᖓᑕᓲᑦ 
ᑕᐃᑲᓃᒻᒪᑕ ᐊᑭᑦᑐᕋᐅᑎᓪᓗᑎᓪᓗ ᑳᓐᑐᕌᖅ ᑕᐃᓐᓇ ᐊᑕᐅᓯᑐᐊᑯᓗᒻᒧᑦ ᑐᓂᔭᐅᓯᒪᖏᒻᒪᑦ. 
 
ᑕᑯᓐᓇᖅᑐᒍ ᑳᓐᑐᕌᓕᐊᖑᓚᐅᖅᑐᑦ 100-ᐳᓴᐅᓚᐅᓐᖏᑦᑐᖅ ᐊᑕᐅᓯᕐᒧᑦ ᖃᖓᑕᓲᖅᑎᓄᑦ, ᓯᕗᓂᐊᓂ 
ᑕᐃᒪᐃᓚᐅᕋᓗᐊᖅᑎᓪᓗᒍ. ᑭᖑᓪᓕᕐᒥᑦ ᐊᑕᐅᓯᐅᓚᐅᖅᓯᒪᔪᖅ ᕿᑎᕐᒥᐅᓂᑦ ᐊᑕᐅᓯᖅ ᖃᖓᓱ ᑕᐅᕗᖓᖃᑦᑕᕐᒪᑦ. 
ᑳᓐᑐᕌᒃ ᑕᐃᓐᓇ ᑐᓐᓂᖅᑯᑕᐅᓚᐅᖅᑐᖅ ᐃᓚᐃᓐᓈᕆᓂᖅᓴᐅᖏᑦᑐᖅ ᖃᓄᖅᑑᕈᑎᒋᔭᐅᔪᓐᓇᓂᖅᓴᐅᓂᐊᕐᒫᑦ 
ᑕᐃᒃᑯᐊ ᑭᕙᓪᓕᕐᒥᐅᑕᐃᑦ ᐋᓐᓂᐊᕐᕕᓕᐊᕆᐊᓖᑦ ᐃᓱᒪᖅᓱᓲᑦ ᓇᒡᓕᐊᓐᓂᑦ ᖃᖓᑕᓲᓂᑦ ᐊᑐᕈᒪᒻᒪᖔᑦ. 
 
ᑕᐃᒪᐃᓕᔪᑦ ᐊᑕᐅᓯᐅᖏᒻᒪᑕ ᖃᖓᑕᓲᖅᑏᑦ ᐊᔾᔨᒌᖏᑦᑐᑦ ᑳᓐᑐᕌᖅᑖᖅᑎᑕᐅᒐᒥ ᐃᓚᐃᓐᓈᕆᓯᒪᓚᐅᖏᑦᑐᑦ 
ᖃᐅᔨᓴᖅᑕᐅᑦᑎᐊᓚᐅᖅᑐᑦ ᐆᑦᑐᕈᒪᔪᓪᓗ ᐊᔪᖏᑎᑕᐅᑦᑎᐊᓚᐅᖅᑐᑎᑦ ᑲᑎᒪᔨᕋᓛᓄᑦ ᑖᒃᑯᐊ ᕿᒥᕈᓇᑦᑕᐅᒐᒥ 
ᐃᓱᒪᓕᐅᕈᑎᒋᔭᐅᑦᑕᕐᐳᖅ.  
 
ᑕᐃᒪᐃᑦᑑᑎᓪᓗᒍ ᐊᖏᖃᑎᒋᖏᑕᕋ ᑖᓐᓇ ᒪᓕᒐᓕᐅᖅᑎ ᑭᖑᑉᐱᐊᖔᓕᕐᓂᕋᐃᒻᒪᑦ. ᑭᒃᑯᓗᑦᑖᑦᑎᐊᖅ 
ᓄᓇᕗᒻᒥᐅᑕᐃᑦ ᐃᓱᒪᖅᓱᕐᓂᖃᓕᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, (ᑐᓵᔨᒃᑯᑦ) ᐃᖅᑲᐃᑎᑦᒋᐊᒃᑲᓐᓂᕈᒪᑐᐃᓐᓇᖅᑐᖓ ᐊᐱᖅᓱᕐᓇᖅ 60-ᒥᓂᔅᑐᐃᓐᓇᑯᓘᒻᒪᑦ 
ᑕᐃᒪᐃᓐᓂᖓᓄᑦ ᓱᒃᑲᐃᓐᓂᖓᓄᑦ ᑕᐃᒫᑐᐃᓐᓇᖅ ᐊᑎᓕᐅᖅᓯᒪᔪᖁᑎᒃᑲ ᓄᖑᖏᓪᓗᑎ ᐃᓱᓕᑦᑎᓂᐊᓕᕐᒥᔪᒍᑦ, 
ᐊᑏ ᐊᐱᖅᓱᕈᒃᓯ ᑭᐅᒍᒃᓯ ᑕᕝᕗᖓ. ᖁᔭᓐᓇᒦᒃ.  
 
ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᑦᑐᐊᒧᑦ ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 581 - 2(4): ᐃᖅᑲᓇᐃᔮᑦ ᐃᓐᓄᑦᑕᕆᐊᓖᑦ ᖃᒪᓂᖅᑐᐊᕐᒥ (ᓯᒪᐃᓚᒃ)  
 
ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᓯᕆᔪᒪᑉᓗᒍ. 
ᐊᐱᖅᓱᒐᐅᓱᐃᑦᑑᓗᐊᖅᑐᓂ ᒥᓂᔅᑕᒥᐊᖑᐊᓗᑐᐃᓐᓇᖅ. ᐃᓅᓚᖏᓗᐊᖅᑐᓂᓗ ᓱᖑᐊᖏᓗᐊᕐᖢᓂᓗ 
ᐃᒃᓯᕙᑐᐃᓐᓇᓗᐊᑦᑕᓕᕐᒪᑕ. 
 
ᑕᐃᒪᓐᓇ ᓄᓇᕗᖓᓯᖃᓕᑦᑕᓐᓇᕋᑉᑕ ᐅᖃᖅᑏ, ᐊᒥᓱᓂᑦ ᐱᓕᕆᐊᒃᓴᑦᑕᖃᑦᑐᐊᕐᒪᑦ ᖃᒪᓂᑦᑐᐊᒥᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔮᒃᓴᓂᑦ. ᑭᓯᐊᓂ ᐊᕐᕋᒍᑕᒫᑦ ᐃᓄᓐᓄᓚᐅᖅᓯᒪᖏᑎᐊᕐᖢᑎᒃ, ᐱᓕᕆᐊᕆᔭᐅᓕᓚᐅᖅᓯᒪᖏᖠᐊᕐᖢᑎᑦ, 
ᓴᖅᑭᑎᑕᐅᓚᐅᖅᓯᒪᖏᑎᐊᕐᖢᑎᓪᓘᓐᓃᑦ ᐱᓕᕆᐊᒃᓴᐅᔪᒐᓗᓐᓂᑦ ᐊᕕᑦᑐᖅᓯᒪᔪᓂᑦ departments-ᓂᑦ. 
 
ᑕᒪᓐᓇ ᑕᐃᒪᓐᓇᐃᑐᐃᓐᓇᕐᒪᖔᑦ ᓱᓕ ᐅᓪᓗᒥᐅᔪᖅ ᒥᓂᔅᑕ ᐅᖃᕈᓐᓇᕐᒪᖔᑦ ᑐᑭᓯᒍᒥᓇᑯᓗᐊᑯᓂ 
ᖃᑉᓯᐅᒻᒪᖔᑕᓗ ᑕᐃᒃᑯᐊ ᐱᓕᕆᐊᒃᓴᐅᓇᔭᖅᑑᒐᓗᐊᑦ ᖃᒪᓂᑦᑐᐊᒥᑦ ᐃᓐᓄᓚᐅᖅᓯᒪᖏᑦᑐᑦ? ᒪ’ᓇ ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐃᖅᑲᓇᐃᔭᖅᑐᓕᔨᒃᑯᓐᓄᑦ ᐱᓕᕆᐊᓕᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᒪᓂᖅᑐᐊᕐᒨᖓᔪᖅ ᖃᐅᔨᒪᓗᐊᖏᓐᓇᒃᑯᑦ. ᑕᒪᓐᓇ 
ᑭᓯᐊᓂ ᐱᓕᕆᐊᕆᓇᓱᒃᑕᕗᑦ ᑖᒃᑯᐊ ᐃᓐᓄᒐᓱᐊᕋᑦᑎᒍ ᐃᓄᖃᖏᑦᑐᐃᑦ. ᑭᓯᐊᓂ ᐅᓪᓗᒥ ᑕᒪᒃᑯᐊ 
ᑭᐅᔾᔪᑎᒋᔪᓐᓇᖏᓐᓇᒃᑭᑦ ᐱᓕᕆᐊᕆᕙᓪᓕᐊᔭᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ ᐊᒻᒪ ᒪ’ᓇ ᒥᓂᔅᑕ. ᑕᒪᑉᑕᓗ ᖃᐅᔨᒪᖕᓗᑕ, ᖃᐅᔨᒪᒐᑉᑕᐃᓛᒃ ᑕᒡᕙᓂ ᐃᑉᓗᒥ 
ᐊᕐᕌᒎᑕᒫᑦ ᑖᒃᑯᐊ ᒐᕙᒪᒃᑯᑦ ᑕᐃᒃᑯᓂᖓ ᐱᓕᕆᐊᒃᓴᐅᓇᔭᖅᑑᒐᓗᐊᓄᑦ ᑮᓇᐅᔭᓂᒃ ᐊᑐᒐᒃᓴᐅᓇᔭᖅᑐᓂᒃ 
ᐊᕐᕌᒍᑕᒫᑦ ᑮᓇᐅᔭᖅᑖᖅᐸᖕᒪᑕ ᑕᐃᒪᓐᖓᑦ 1999-ᒥᑦ. ᑭᓯᐊᓂ ᓱᓇᒧᑦ ᑮᓇᐅᔭᑦ ᑕᐃᒃᑯᐊ ᐊᑐᓕᕐᓂᕐᒪᖔᑕ 
ᓇᓗᓇᖅᓯᕙᒃᖢᓂ ᖃᒪᓂᖅᑐᐊᕐᒥ ᐊᑐᕋᔭᓚᐅᖅᑑᒐᓗᐃᑦ. 
 
ᒥᓂᔅᑕᖄ ᐱᓕᕆᖃᑎᖃᕈᓐᓇᖅᐸᑦ ᑕᒪᑉᑯᓂᖓ ᒥᓂᔅᑑᖃᑎᒋᔭᒥᓂᒃ ᑕᒪᒃᑯᐊ ᐱᓕᕆᐊᒃᓴᐅᔫᒐᓗᐊᑦ ᖃᒪᓂᑦᑐᐊᕐᒥᒃ 
ᑐᐊᕕᕐᓇᖅᑐᒥᒃ ᓴᖅᑭᑎᑕᐅᔪᓐᓇᖁᑉᓗᒋᑦ ᐃᓐᓄᒃᐸᑉᓕᐊᔪᓐᓇᖁᓪᓗᒋᒃ ᖃᒪᓂᑦᑐᐊᕐᒥ. ᐊᒥᓲᖕᒪᑕ ᓱᓕ 
ᐱᓕᕆᐊᒃᓴᖅᓯᐅᓗᒃᑐᑦ ᒐᕙᒪᓂᓪᓗ ᐱᓕᕆᓱᐊᖅᑐᑦ, ᐅᔭᕋᒃᑕᕆᐊᓂᒃ ᐱᓕᕆᓱᐊᓐᖏᑦᑐᑦ, ᒐᕙᒪᓂ ᐱᓕᕆᓱᐊᖅᑐᑦ 
ᐊᒥᓲᖕᒪᑕ ᓱᓕ. ᑕᐃᒪᐅᖏᓐᓇᖅᑎᓪᓗᒋᑦ ᑕᒪᒃᑯᐊ ᓴᖅᑭᑎᒋᐊᕈᓐᓇᕐᒪᑕ ᐱᓕᕆᖃᑎᖃᖁᓐᓇᖅᐸᖄ ᑐᐊᕕᕐᓗᓂ 
ᒥᓂᔅᑑᖃᑎᒥᓂᒃ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᒥᓂᔅᑑᖃᑎᒃᑲ ᐊᕕᒃᑐᖅᓯᒪᔪᑦ 
ᐱᓕᕆᖃᑎᒋᓇᓱᒃᑕᕗᑦ ᑕᒪᓐᓇ ᐱᓕᕆᐊᕆᔭᕗᑦ. ᑖᒃᑯᐊ ᑎᓕᐅᖅᑕᕗᑦ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᖃᓄᖅ 
ᐃᓐᓄᒃᑲᓐᓂᕈᓐᓇᕐᒪᖔᑕ ᐱᓕᕆᐊᕆᔭᕗᑦ ᑕᒪᓐᓇ ᑐᓴᖅᑎᑦᑎᔾᔪᑎᒋᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᒪ’ᓇ ᒥᓂᔅᑕ. ᑕᐃᒃᑯᐊ ᑐᐊᕕᕐᓇᕐᒪᑕᐃᓛᒃ ᑐᐊᕕᕐᓇᖅᑐᒥᒃ ᓴᖅᑭᑎᖁᓐᓇᕐᒪᑕ. 
ᖃᐅᔨᒋᐅᖅᓯᒪᕙᖄ ᒥᓂᔅᑐ ᐃᖅᑲᓇᐃᔭᖅᑎᖏᓪᓘᓐᓃᑦ ᖃᓄᖅ ᐱᓕᕆᕝᕕᒃᓴᕆᓇᔭᖅᑕᖏᑦ 
ᑎᑎᕋᕐᕕᒋᓇᔭᖅᑕᖏᓐᓂᒃ ᐱᑕᖃᐅᕋᓗᐊᕐᒪᖔᑦ ᖃᒪᓂᑦᑐᐊᕐᒥ.  
 
ᖃᐅᔨᒪᖕᒫᖅᖢᑕᓗ ᑕᐃᓐᓇ ᒐᕙᒪᒃᑯᑦ ᑎᑎᕋᕐᕕᖁᑎᖓ ᑕᑖᓕᐊᓂᒃᖢᓂ ᐃᓂᑭᓗᐊᓕᐊᓂᒃᖢᓂᐊᒡᓛᒃ. ᑕᒪᓐᓇ 
ᖃᓄᖅ ᐱᓕᕆᐊᖑᓯᒪᖕᒪᖔᑦ ᐅᖃᕈᓐᓇᖅᐳᖃᐃ ᒥᓂᔅᑕ. ᒪ’ᓇ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᖅᑎᔩ. ᐄ, ᑖᓐᓇ ᓇᓗᓇᐃᖅᓯᑎᐊᕐᒪᑦ ᓄᓇᕘᓕᒫᒥ ᑎᑎᕋᕐᕖᑦ 
ᐊᒥᒐᕐᒪᑕ. ᖃᓄᑐᐃᓐᓇᓕᒫᖅ ᑖᒃᑯᐊ ᑎᑎᕋᕐᕖᑦ ᐊᑐᓐᖏᑐᐊᕌᖓᑕ ᐃᓐᓄᒐᓱᐊᖏᓐᓇᖅᑕᕗᑦ. ᑕᒪᓐᓇ 
ᑕᑯᓂᐊᖅᐸᕋ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑎᓕᓂᐊᖅᐸᒃᑲ ᑕᒪᓐᓇ ᖃᓄᖅ ᐋᖅᑭᒃᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐊᒥᓲᓕᕐᒪᑕ ᐅᖃᖅᑏ, ᖃᒪᓂᖅᑐᐊᕐᒥᐅᑕᐅᔪᑦ ᒪᒃᑯᒃᑐᑦ ᒫᓐᓇ ᓯᓚᑦᑐᖅᓴᕐᕕᖕᓂ, 
ᐃᓕᓐᓂᐊᕐᕕᒡᔪᐊᒥᓗ ᐃᓕᓐᓂᐊᖅᑐᑦ ᓇᓂᑐᐃᓐᓇᐅᓕᖅᑐᖅ ᖃᒪᓂᑦᑐᐊᕐᒥᓗ ᑲᖏᖅᖠᓂᕐᒥ ᑕᒡᕙᓂᓗ, ᖃᑉᓗᓈᑉ 
ᓄᓇᖏᓐᓂᓗ. 
 
ᑕᐃᒃᑯᐊ ᖃᐅᔨᒋᐊᖅᑕᐅᖅᑕᖅᓯᒪᕗᖅᑲᐃ ᓇᓂ ᐱᓕᕆᓱᐊᕈᒫᕋᔭᕐᒪᖔᑕ ᐃᓕᓐᓂᐊᕆᐊᕌᓂᒃᑯᓂ ᓇᓗᓇᓐᖏᒻᒪᑦ 
ᐅᔭᕋᒃᑕᕆᐊᓂᑐᐊᖅ ᐊᐱᕆᔭᐅᑦᑕᖅᓯᒪᓕᐊᓂᖕᒪᑕ ᑎᒍᔭᐅᓂᓗᒃᖢᑎᒃ. ᒐᕙᒪᒃᑯᖄ ᑕᐃᒪᓐᓇᐃᓕᐅᖃᑕᐅᕗᑦ? ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᒥᓂᔅᑑᖃᑎᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 
ᑕᒪᑐᒧᖓ ᐊᐱᕆᓯᒪᖕᒪᑕ ᑕᒪᓐᓇ ᖃᓄᖅᑑᕈᑎᒋᔪᓐᓇᕐᒪᖔᑦᑎᒍ ᒐᕙᒪᒃᑯᑦ ᐃᓗᐊᓂ ᑕᕝᕙᓂ ᓇᓕᐊᖕᓂᑐᐃᓐᓇᖅ 
ᐊᕕᒃᑐᖅᓯᒪᔪᓂ ᑕᒪᒃᑯᐊ ᐃᓕᓐᓂᐊᖅᑐᑦ ᐃᑲᔪᒃᑲᓐᓂᕋᓱᒡᓗᒋᑦ ᑕᒪᓐᓇ ᐱᓕᕆᐊᕆᕙᓪᓕᐊᒐᑦᑎᒍ ᐃᒻᒪᖄ 
ᓯᕗᓂᒃᓴᑦᑎᓐᓂ ᓴᖅᑭᑦᑎᔪᒫᖅᑐᒍᑦ ᑕᒪᑐᒧᖓ ᐃᑲᔪᒃᑲᓐᓂᕈᑎᒋᔪᓐᓇᖅᑕᑦᑎᓐᓂᒃ ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 582 - 2(4): ᐅᖅᓱᐊᓗᓕᕆᓂᕐᒧᑦ ᑳᓐᑐᕌᒃ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᓇ ᒪᓕᒐᓕᐅᖅᑎ ᐅᖃᐅᓯᖏᓐᓂᒃ ᐅᖃᐅᓯᕆᓚᐅᖅᑕᕋ ᐊᐱᖅᑯᑎᒋᔪᒪᒐᒃᑯᑦ 
ᑖᒃᓱᒧᖓ ᒥᓂᔅᑐᒧᑦ ᐱᓕᕆᐊᓕᒻᒧᑦ ᓄᓇᓕᖕᓂ ᒐᕙᒪᓕᕆᓂᕐᒧᑦ. ᐃᓛᒃ ᑕᐃᓐᓇ ᑕᒪᓐᓇ ᐅᖅᓱᐊᓗᒃ 
ᐊᐅᓚᑕᐅᓂᖓ ᑕᐃᒃᑯᓄᖓ ᓇᒻᒥᓂᓕᓐᓄᖃᐃ ᐱᓗᐊᕐᓗᒍ.  

ᑕᒪᓐᓇ ᐃᓛ, ᑕᐃᓐᓇ ᐅᖅᓱᓂᐊᕈᑎ Fuel Truck ᓯᖁᒥᑕᐅᒪᑦ ᓯᖁᒥᑦᓯᒪᑎᓪᓗᒍ ᑕᐃᒃᑯᐊ ᓇᒻᒥᓂᓖᑦ, ᓇᒻᒥᓂ 
ᐅᕐᓱᐊᓗᖃᐅᑎᒥᓂᑦ ᑭᒡᒋᐊᓲᑦ ᐊᒻᒪ ᓯᓚᖓᓄ ᐊᐅᓚᑕᐅᑦᓱᑎᒃ. ᑕᐃᓐᓇ ᐅᖃᐅᓯᕆᓚᐅᖅᑕᕋ ᑭᖑᓪᓕᐹᒥ 
ᐱᖅᓯᑎᓪᓗᒍ ᑕᐃᓐᓇ ᐅᑯᐊᕆᔭᐅᔪᖅ ᐃᒻᒪᖄ 20 ᐅᖓᑖᓄᑐᐃᓐᓇ ᐅᑭᐅᓕ. ᐸᓂᐊᐱᒍᓗᒻᒥᓐᓂ ᐊᐃᑉᐸᖃᕐᓱᓂ. 
ᐅᖅᓴᐃᑎᒋᓚᐅᕐᒪᑦ ᓴᑭᒃᑯᒥᓂ.  
 
ᑖᓐᓇ ᑐᑯᒥᓇᙱᑐ, ᑕᑯᒥᓇᙱᒪᑦ ᑖᓐᓇᖃᐃ ᒥᓂᔅᑕ ᐅᖃᕈᓐᓇᓕᖅᑲ ᐅᓪᓗᒥ ᖃᓄᐃᓕᑦᓯᒋᐊᖅᓯᒪᓕᕐᒪᖔᑦ 
ᑕᒪᓐᓇ ᐃᓱᒫᓘᑎᒋᕙᑦᑕᕋ ᐱᔾᔪᑎᒋᓪᓗᒍ. ᓇᑯᕐᒦ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂ, ᒐᕙᒪᓕᕆᓂᕐᒥᒃ ᐱᓕᕆᐊᓕᒃ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᕐᐸᕋᓗ ᑕᐃᓐᓇ ᐊᐱᖅᓱᖅᑐᖓ ᑲᑎᒪᔨ. ᑕᒪᑐᒪ ᒥᒃᓵᓄᑦ ᑕᐃᒃᑯᐊ 
ᖃᐅᔨᒋᐊᓚᐅᕐᒪᑕ ᓴᓇᔨᒃᑲ. ᐅᖅᓱᐊᓗᓕᕆᔩᓂᓛᒃ ᐊᒻᒪ ᐅᖃᖃᑎᖄᓂᖅᓯᒪᔪᑦ ᑕᐃᔅᓱᒥᖓᑦ ᑳᓐᑐᕌᖃᖅᑎᐅᔪᓄᑦ 
ᑕᒪᑐᒥᖓ ᐅᖅᓱᐊᓗᓕᕆᓂᕐᒧᑦ ᑕᐅᓇᓂ ᓴᓂᑭᓗᐊᕐᒥ. ᖁᔭᓐᓇᒦᒃ ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ: ᓇᑯᕐᒦ ᐅᖃᖅᑎᑦᓯᔨ. ᐅᖃᖅᑎᔅᓯᔨ, ᒥᓂᔅᑕ ᐅᖃᐅᑎᒋᒍᓐᓇᕐᐳ ᐅᕙᓐᓂᒃ ᑕᐃᒃᑯᐊ Contractors ᓱᓇᒥᒃ 
ᐋᖅᑭᒋᐊᕈᑎᒥᒃ ᐅᖄᖃᑕᓚᐅᕋᓗᐊᕐᒪᖔᑦ. ᓇᑯᕐᒦ ᐅᖃᖅᑎᔅᓯᔨ.  
 
ᐅᖃᖅᑎ: ᖁᔭᓐᓇᒦᑦ ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂ ᒐᕙᒪᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔨ. ᐄ, ᓲᖃᐃᒻᒪ ᓇᓗᓇᐃᕐᕕᒋᔪᓐᓇᖅᑕᕋ ᓱᓇᑦ 
ᐅᖃᐅᓯᐅᓚᐅᕐᒪᖔᑕ ᐊᒻᒪᓗ ᓱᓇ ᐋᖅᑭᒋᐊᕈᑕᐅᓯᒫᓂᖕᒪᖔᑕ ᐊᒻᒪ ᓯᕗᓂᒃᓴᖅ ᑕᐅᑐᒃᓱᕈ ᓱᓕ 
ᑕᐅᓄᙵᐅᑲᓐᓂᕐᓂᐊᕐᒪᑕ ᑖᒃᑯᐊ ᓴᓇᔨᒃᑲ. ᑕᒡᕙᙵᑦ PPD-ᒃᑯᓐᓂᖔᖅᑐᑦ ᑖᓐᓇ ᑲᑎᒪᔨ ᑐᓴᐅᒪᖁᑐᐃᓐᓇᕐᓱᕈ. 
ᖁᔭᓐᓇᒦᒃ ᐅᖃᖅᑎᔅᓯᔨ.  
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ: ᓇᑯᕐᒦ, ᐅᖃᖅᑎᔅᓯᔨ, ᐃᓛ, ᑐᑭᓯᓪᓗᐊᙱᑦᑐᖓ ᓱᓇᐃᑦ ᐅᖃᖅᑕᐅᓂᕐᒪᖔᑕ, ᑭᓯᐊᓂ 
ᐅᖃᐅᑎᒍᓐᓇᖅᐱᖓ ᑖᒃᑯᐊ ᐅᖅᓯᖃᑦᑕᑐᐃᑦ ᓇᒻᒥᓂᖅ ᓯᕗᓂᑦᑎᓐᓂᖃᐃ ᑕᐃᒪᐃᓐᓂᐊᕈᓐᓃᐸ ᐃᒫᖑᓇ 
ᐅᖃᖅᑑᖅ. ᓇᑯᕐᒦ, ᐅᖃᖅᑎᑦᑎᔨ.  
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎ. ᐃᖅᑲᓇᐃᔭᖅᑎᒃᑲ ᐅᖅᓱᐊᓗᓕᕆᔨᒃᑯᓐᓄᑦ ᑕᐃᒃᑯᓄᖓ 
ᑳᓐᑐᕌᖅᑎᖏᓐᓄᑦ ᐅᖅᓴᒃᓴᐃᔨᓄᑦ ᐅᖃᖃᑎᖃᓚᐅᖅᑐᑦ ᑕᐃᓐᓇ ᒪᐃᖑᑎᓪᓗᒍ ᑕᐃᒪᐃᓕᐅᓚᐅᖅᑐᑦ 
ᐊᒻᒪᓗᑦᑕᐅᖅ ᑕᒪᒃᑯᓂᖓ ᑕᐅᓄᙵᐅᓪᓗᑎᒃ ᒪᓕᒐᓕᐅᖅᑎᐅ ᓂᕈᐊᖅᑕᐅᕕᒋᓯᒪᔭᖓᓄᑦ 
ᐅᖃᓪᓚᒋᐊᖅᑐᕐᓂᐊᖅᑐᑦ ᐋᖅᑭᒃᑕᐅᒋᐊᖅᑐᕐᓂᐊᕐᒪᑦ. 
 
ᑖᓐᓇ ᐱᐅᓯᕆᔭᐅᓚᐅᖅᑐᖅ ᐱᐅᓯᓪᓚᕆᐅᓚᐅᙱᒻᒪᑦ ᐊᒻᒪᓗᑦᑕᐅᖅ ᐅᖅᓱᐊᓗᓕᕆᔨᒃᑯᑦ ᑕᐃᒃᑯᐊ ᑳᓐᑐᕌᖅᑎᐅᔪᑦ 
ᖃᐅᔨᒪᙱᑦᑐᒎᖅ ᑕᐃᒪᓐᓇᐃᑦᑐᒥᒃ ᐱᐅᓯᖃᖅᑐᓂᒃ ᖃᐅᔨᒪᙱᑦᑐᕉᖅ ᐱᐅᓯᖃᖅᑐᖃᕐᓂᕐᒪᖔᖅ, ᑭᓯᐊᓂ 
ᓇᖕᒥᓂᖅ ᐊᖏᕐᕋᖃᖅᑏᑦ ᑕᐃᒃᑯᐊ ᐅᖅᓱᐊᓗᖕᒥᓂᒃ ᐊᑭᓖᖃᑦᑕᖅᑐᑦ ᓂᐅᕕᖃᑦᑕᕐᒪᑕ Diesel-ᒥᒃ ᐅᖅᓱᐊᓗᖕᒥᒃ 
ᐅᖅᑰᓴᐅᑎᓯᐅᑎᒥᒃ 5-ᒑᓚᖃᐅᑎᒥᒃ ᐊᐃᒃᓯᖃᑦᑕᓚᐅᖅᑐᐃᑦ.  
 
ᑕᐃᓐᓇ ᓄᓇᓯᐅᑎ ᐅᖅᓴᒃᓴᐃᔾᔪᑎᐅᔪᖅ ᓄᓇᕘᑦ ᒐᕙᒪᒃᑯᖏᑕ ᓇᖕᒥᓂᕆᔭᕋᓗᐊᖓ ᐊᑐᖅᑐᐊᖅᑕᐅᔪᖅ 
ᑳᓐᑐᕌᖅᑕᐅᓯᒪᔪᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᕐᐹᖅ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐆᒃᑑᑎᖃᕐᓂᐊᖅᐳᖓ, ᐅᖅᓴᒃᓴᐃᑏᑦ ᓱᕋᒃᓯᒪᒃᐸᑦ ᓯᓚᓗᒃᐸᓪᓗ, ᓯᓚᓗ 
ᐱᐅᙱᖕᐸᑦ ᑕᐃᒃᑯᐊ ᖃᐅᔨᒪᔭᒃᑲ. ᐅᖅᓴᖅᓴᐃᕕᖕᒨᖃᑦᑕᐅᓚᐅᖅᑐᑦ. ᓂᐅᕕᖃᑦᑕᖅᖢᑎᒃ 5 ᒑᓚᖃᐅᑎᒥᓐᓄᑦ 
ᐊᖏᕐᕋᐅᑎᓪᓗᒍᓗ ᐅᖅᓴᖅᖢᓂᐅᒃ ᖃᑦᑕᐅᔭᓂᒃ. ᑖᓐᓇ ᑕᕝᕙ ᐃᓱᒫᓘᑎᒋᔭᕋ ᐱᐅᓯᑦᑎᐊᕙᐅᖏᒻᒪᑦ 
ᐅᓗᕆᐊᓇᖅᑐᖅ. ᖃᑦᑕᐅᔭᐃᓪᓗ ᑕᐃᒃᑯᐊ ᐳᖅᑐᐊᔪᐊᓘᓪᓗᑎᒃ, ᒪᔪᕋᐅᑎᖃᑦᖢᑎᓪᓗ ᒪᔪᕋᕆᐊᖃᑦᑐᑎᒃ. ᒐᕙᒪᒃᑯᑦ 
ᑖᒃᑯᐊ ᑭᓇᑐᐃᓐᓇᖅ ᖃᖓᓗᑐᐃᓐᓇᑯᓪᓗ ᐅᔅᓴᒃᓴᐃᒋᐊᓕᐅᒐᓗᐊᑦ. ᐊᐱᖅᑯᑎᒐ ᐅᓇ, ᑖᒃᑯᐊ ᐃᓱᒫᓘᑎᒃᑲ 
ᐋᖅᑭᒃᑕᐅᓂᐊᖅᐹᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᕙᕋ ᒪᓕᒐᓕᐅᖅᑎᐅᖃᑕᐅᔫᑉ 
ᐃᓱᒫᓘᑎᒋᔭᖓ. ᐊᑦᑕᓇᕐᒪᑦ ᐊᖏᖃᑎᒋᔭᕋ ᑖᓐᓇ ᒪᓕᒐᓕᐅᖅᑎᐅᔪᑦ. ᑲᖔᕋᒪᑦᑕᐅᖅ ᑐᓴᕆᐊᔅᓴᖅ ᒪᓕᒐᓕᐅᖅᑎ 
ᓴᖅᑭᑎᒻᒪᑦ ᑕᐃᒪᓐᓇᐃᓕᐅᒃᑲᓐᓂᑐᐃᓐᓇᕆᐊᖃᕐᓂᖓᓂᒃ ᓄᖅᑲᕋᓱᒋᓚᐅᖅᑕᕋᓗᐊᕐᕋ ᑕᒪᓐᓇ. ᑖᓐᓇ 
ᕿᒥᕐᕈᓇᒃᑕᐅᑲᓐᓂᓂᐊᖅᑐᖅ ᐊᒻᒪᓗᒃᑕᐅᖅ ᑎᓕᓂᐊᖅᑕᒃᑲ ᐱᓕᕆᕕᖁᑎᒐ ᑳᑦᑐᓛᒃᑕᐅᓯᒪᔪᒥᒃ ᑕᐃᒃᓱᒧᖓ 
ᐅᖃᖃᑎᒋᓗᒍ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᒋᓯᒪᔭᖓᓄᑦ ᑖᓐᓇ ᐋᖅᑭᒃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, 
ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 583 - 2(4): ᐱᓕᕆᐊᕆᔭᐅᓂᖓ ᓄᖅᑲᕐᓂᕆᓚᐅᖅᑕᖓ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ 

ᐊᖓᔪᖅᑳᖓ (ᑐᑐ)  
 
ᑐᑐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔪᖓ ᒥᓂᔅᑕᕆᔭᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕ ᑭᐅᖃᐅᒻᒪᑦ ᐃᖃᓗᒃᑑᑦᑎᐊᕐᒥᐅᑕᒧᑦ ᒪᓕᒐᓕᐅᖅᕕᒻᒧᑦ ᐱᓇᓱᐊᕈᓯᕆᓚᐅᖅᑕᑎᓐᓂ 
ᑭᐅᓚᐅᕐᒪᓂᓛᒃ ᐊᐱᖅᓱᖅᑕᐅᑎᓪᓗᒍ. ᐅᖃᓚᐅᕐᒪᑦ ᒪᕐᕈᐊᖅᑎᐅᖅᑰᑦᑐᖅ, ᒥᓂᔅᑕᐅᓚᐅᖅᓯᒪᖏᓐᓇᒥᒎᖅ ᑕᐃᒃᓱᒪᓂ  

ᑕᐃᒪᓐᓇᐃᓕᑎᓪᓗᒋᑦ. ᐊᖏᔪᖅᑳᖓ ᖁᓪᓖᑦ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑕ ᐃᓂᖅᑎᖅᑕᐅᑎᓪᓗᒍ.  
 
ᑖᓐᓇ ᓈᒻᒪᒐᓱᒋᓚᐅᖏᓇᒃᑯ ᓄᓇᕗᒻᒥ ᑕᐃᒃᑯᐊ ᒪᓕᒐᐃᑦ ᑎᑎᕋᖅᑕᐅᕕᒋᔭᖏᓐᓄᑦ 
ᒥᓂᔅᑕᓐᖑᖅᑎᑕᐅᓚᐅᖅᓯᒪᒻᒪᑦ ᒫᑦᓯ 13-ᖑᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᒥᓂᔅᑕᖑᖅᖢᓂ ᒫᑦᓯ 17-ᒥ ᐊᒻᒪ 
ᑕᐃᒃᑯᐊᕐ ᐊᕐᓇᐃᑦ ᐃᓕᓴᕆᔭᐅᓯᒪᓂᖓᓐᓄᑦ ᐃᓕᔭᐅᓚᐅᖅᑐᖅ ᐊᖏᔪᖅᑳᖓᓐ ᒫᑦᓯ 20-ᐅᑎᓪᓗᒍ. ᑕᐃᒃᑯᐊ 
ᐃᓂᖅᑎᕆᔾᔪᑎᐅᔭᐃᑦ ᑐᓂᔭᐅᓚᐅᖅᑐᑦ ᐊᖏᔪᖅᖓᓐᓄᑦ ᑕᐃᒃᑯᐊ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ ᑕᖅᑭᖅ 
ᐊᓂᒍᖅᓯᒪᓕᖅᑎᓪᓗᒍ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᖃᐅᓯᕆᓚᐅᖅᑕᖏᑦ ᐱᓇᓱᐊᕈᓯᓂ 
ᓇᓗᓇᐃᑦᑎᐊᑲᓐᓂᕐᓗᓂᐅᒃ ᑕᐃᒃᓱᒪᓂ ᒥᓂᔅᑕᐅᓐᓂᕐᒪᖔᓐ ᑕᐃᒪᓐᓇᐃᓕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᐃᑦ ᐱᖓᓱᐃᓐᓇᐃᑦ ᑕᐃᑲᓂ ᐊᓂᒍᓚᐅᕐᒪᑕ 
ᒥᓂᔅᑐᖑᕋᑖᖅᑎᓪᓗᖓ. ᐄ, ᒥᓂᔅᑑᓚᐅᖅᑐᖓ ᑭᓯᐊᓂ ᑕᐃᓐᓇ ᖃᐅᔨᒪᔭᕋ ᐊᖏᔪᖅᑳᖑᖅᑎᑕᐅᓚᐅᖅᓯᒪᔪᖅ 
ᐊᕐᕌᒎᓐᓄᑦ ᒪᕐᕉᓐᓄᑦ ᐊᓂᒍᖅᓯᒪᓕᖅᑐᓂ. ᐄ, ᐊᖏᕈᓐᓇᖅᐳᖓ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᖓ ᐅᖃᐅᓯᕆᔭᐅᓚᐅᖅᑐᑦ ᒪᓕᒐᓕᐅᖅᕕᒻᒥ ᑕᑯᒍᑦᓯᐅᒃ ᒥᓂᔅᑕ 
ᐅᖃᓚᐅᕐᒪᑦ ᒥᓂᔅᑕᐅᓚᐅᖏᒪᒡᒎᖅ ᑕᐃᒃᓱᒪᓂ. ᑖᓐᓇ ᐱᓂᐊᕐᓂᐅᓚᐅᖅᑐᖅ ᐱᓕᕆᐊᕐᕆᔭᕗᑦ ᑕᖅᑭᖅ ᐊᑕᐅᓯᖅ 
ᐊᓂᒍᖅᓯᒪᓕᖅᑎᓪᓗᒍ ᑕᐃᒃᓱᒪᓂ ᑎᒃᑯᐊᖅᑕᐅᓚᐅᖅᑎᓪᓗᒍ ᒫᑦᓯ 20-ᒥ. ᐃᐳᕈᒥ ᒥᓂᔅᑕᐅᓚᐅᖅᓯᒪᒻᒪᑦ. 
ᑐᓴᖅᑎᑦᑎᔪᓐᓇᕐᒪᖔᓐ ᒪᓕᒐᓕᐅᖅᕕᒻᒥ ᐊᒻᒪᓗ ᑕᖅᑲᒃᑯᓂᖓ ᖁᓐᖏᐊᖅᑐᓂᒃ ᖃᓄᐃᒻᒪᑦ 
ᒥᓂᔅᑕᐅᖏᓐᓂᕋᓚᐅᖅᐱᑦ ᑕᐃᒃᓱᒪᓂᐅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᐅᖃᖅᑎᑦᑎᔩ, ᐅᕗᖓ ᒥᓂᔅᑕᐃᑦ ᑲᑎᒪᕕᖓᓄᑦ ᑕᒪᓐᓇ ᓴᖅᑭᓚᐅᖅᓯᒪᓐᖏᒻᒪᑦ 
ᐱᓕᕆᐊᕆᓚᐅᓐᓇᑎᒍᓗ ᑕᐃᒪᓐᓇ ᐅᖃᕈᑎᖃᓚᐅᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕᖃᐃ ᐊᖏᖃᑎᖃᕈᓐᓇᖅᐹ ᐅᖃᐅᓯᕆᓚᐅᖅᑕᖓ 
ᐱᓇᓱᐊᕈᓯᕆᔭᑦᑎᓐᓂ ᒪᓕᒐᓕᐅᕐᕕᒻᒥ ᒥᓂᔅᑕᐅᖏᓐᓂᕋᕐᖢᓂ, ᑕᒪᖅᒪᖅᓯᒪᔫᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 

ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᐊᖏᖅᑐᖓ. ᕿᒥᕈᔭᐅᑎᓪᓗᒍ ᑖᓐᓇ ᒥᓂᔅᑐᐃᓐ 
ᐃᓗᐊᓃᓚᐅᕐᒪᑦ ᑕᐃᒪᓐᓇ ᑭᐅᑐᐃᓐᓇᕈᓐᓇᖅᑐᖓ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐊᐃᒍᒋᐊᕈᑦ, ᒪᓕᒐᓕᐅᖅᑎ 
ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᒪᒥᐊᑦᑐᓐᓇᖅᐹ ᒪᓕᒐᓕᐅᕐᕕᒻᒧᑦ ᑕᐃᒪᓐᓇ ᓱᓕᖏᑦᑐᓂᑦ 
ᐃᖅᑯᓪᓕᐅᑎᖃᓚᐅᕐᓂᖓᓄᑦ ᑕᒪᐅᖓ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᓱᒧᑦ ᒪᒥᐊᔾᔪᑎᖃᕐᓂᐊᕐᒪᖔᕐᒪ ᑐᑭᓯᖏᓐᓇᒪ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᐱᖅᑯᑦ 584 - 2(4): ᑑᒑᓖᑦ ᐱᔭᐅᔪᓐᓇᖅᑐᑦ ᐊᕐᕕᐊᓂ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓯᕗᓪᓕᕐᒥᑦ ᐃᕐᖑᑕᕋ ᐃᑉᐸᒃᓴᖅ ᐊᐃᕝᕙᓚᐅᕐᓂᕐᒪᑦ ᓕᐅ ᖃᓗᔾᔭᖅ 
ᐱᒃᑯᒋᕙᕋ. ᖁᕕᐊᓱᓪᓚᕆᑦᑐᖓ ᐊᓕᐊᓇᐃᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐊᐱᖅᑯᑎᖅᒋᓚᖓᔭᕋ ᑕᕝᕗᖓ ᐆᒪᔪᓕᕆᔨ ᐊᖏᔪᖅᑳᖅᔪᐊᖓᓄᑦ, Department of Environment. 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᑕᐃᒪ ᑕᕝᕙᓂ ᑲᑎᒪᓂᖃᖅᑎᓪᓗᑕ ᑭᖑᓪᓕᖅᐹᖑᓚᐅᖅᑐᒥᑦ ᐃᓛᒃ ᓯᕗᓂᑦᑎᓐᓂᑦ ᖃᓂᓛᖑᔪᒥᑦ. 
ᐊᐱᖅᓱᓚᐅᖅᓯᒪᒻᒥᒐᒃᑯᑦ ᑖᒃᑯᓄᖓ ᑑᒑᓖᑦ ᓂᐱᓐᖓᑖᖏᓐᓄᑦ ᓴᕕᖏᓐᓂᑦ ᐊᕐᕕᐊ ᐱᖃᖏᒻᒪᑦ, 
ᐱᖃᖏᑦᑐᑑᖏᓐᓇᖅᑐᓂᓗ ᐅᖃᓚᐅᖅᓯᒪᒻᒪᑦ ᐱᓕᕆᖃᑎᖃᕆᐊᒃᓴᖃᕈᒪᓂᕋᖅᑐᓂ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪ 
ᖃᐅᔨᒋᐊᓛᓂᐊᖅᓯᒪᓂᕋᖅᑐᓂ ᑖᒃᑯᐊ ᐱᔾᔪᑎᒋᓪᓗᒋᑦ. 
 
ᑕᐃᒪᓕ ᖃᓄᕿᐊᖅ ᑐᓴᖅᓯᒪᓕᕐᒪᖔᑦ ᐱᓕᕆᓯᒪᒻᒪᖔᕐᓗ ᐅᓂᒃᑳᒐᓛᒍᓐᓇᖅᑲᑦ ᖁᕕᐊᒋᒐᓗᐊᖅᑐᒍ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᓱᓕ ᐅᕙᓐᓄᑦ ᐅᑎᓚᐅᖏᒻᒪᑦ ᐃᖅᑲᓇᐃᔭᖅᑎᒃᑲ ᑕᒪᑐᒪ 
ᒥᒃᓵᓄᑦ. ᑕᐃᒃᑯᐊᓗ ᒪᔪᓕᕆᔨᕐᔪᐊᒃᑯᑦ ᓄᓇᕗᒻᒥ ᐃᒪᐅᑎᖃᑕᐅᒐᔭᕐᓂᖅᑐᑎᑦ ᓇᓗᓇᖏᑦᑐᖅ. 
ᐃᒪᕐᒥᐅᑕᓕᕆᓗᐊᕈᓐᓇᖏᓐᓇᑦᑕᓕ ᒐᕙᒪᐅᔪᒍᑦ ᑕᒫᓂ ᓄᓇᕗᒻᒥ ᑕᐃᒃᑯᐊ ᐃᒪᖁᑎᒋᔭᐅᒻᒪᑕ ᒐᕙᒪᑐᖃᒃᑯᓐᓂ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ. ᒪᓕᒐᓕᐅᖅᑎ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᓱᒥᖓ ᑕᐃᒪᐃᓕᑦᑐᒪᒐᕕᑦ ᑐᑭᓯᑦᑎᐊᕈᓐᓇᖏᓐᓇᒪ ᑖᓐᓇᓗ GN 
ᒐᕙᒪᖓᑦ ᐱᓕᕆᖃᑕᐅᔭᕆᐊᖃᖅᓯᒪᓪᓗᓂ ᐊᖏᕈᑎᑎᒍᑦ NWMB-ᑯᓐᓂ ᑖᑯᓂᖓᓗ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓂᑦ. ᓲᕐᓗ ᖃᓂᖃᑦᑎᓴᒪᐅᖃᑕᐅᒐᑦᑕ GN ᒐᕙᒪᖏᑦ.  
 
ᑭᓯᐊᓂ ᐊᕐᕕᐊᓂᑦ ᑖᓐᓇ Western Hudon Bay ᑕᐅᕙᓂ ᑭᕙᓪᓕᕐᒥᑦ ᓄᓇᓕᓕᒫᓂᑦ ᐱᖃᖏᑐᑦᑑᑦᑎᐊᑎᓪᓗᒍ 
ᐃᓱᒫᓘᑕᐅᓪᓚᕆᖃᑦᑕᕐᒪᑦ ᐅᐱᕐᖓᓕᕌᖓᑦ ᐊᒃᓱᐊᓗᒃ ᐱᔫᒥᑦᑕᖃᑦᑕᕐᒪᑕ ᑕᐃᒃᑯᐊ ᒪᑦᑖᖅᑐᓲᑦ ᑕᐃᒪᐃᑦᑐᓂᑦ, 
ᓂᕿᓂᓐᓂᓪᓗ ᓂᕆᓲᑦ ᐱᖃᑕᐅᔪᒪᔪᕐᔪᐊᕌᓘᓕᖃᑦᑕᖅᑐᑦ ᐊᒻᒪᓗ ᑎᑭᓴᐃᔪᒪᒐᓗᐊᖅᑐᑎᑦ ᐱᓕᓐᓂᑦ 
ᐊᑭᑐᓗᐊᕌᓗᑦᑐᑎᑦ ᖃᖓᑕᔾᔪᑎᒐᓚᐃᑦ. 
 
ᒥᓂᔅᑕ, ᑕᒪᓐᓇ ᐱᔾᔪᑎᒋᓪᓗᒍ ᐊᔪᕐᓇᕐᓂᕋᐃᖏᓐᓇᕋᓗᐊᖅᑐᑎᑦ ᑭᓯᐊᓂ ᓇᓗᓇᖏᑦᑐᖅ ᒥᓂᔅᑕᖑᒐᕕᑦ 
ᐃᓕᑕᕆᔭᐅᓯᒪᓪᓗᑎᓪᓗ ᐅᑉᐱᓇᖅᑑᓪᓗᑎᓪᓗ ᖃᐅᔨᒪᔭᐅᓪᓗᑎᓪᓗ, ᓂᕆᐅᕝᕕᐅᓪᓗᑎᓪᓗ ᑕᒪᒃᑯᓂᖓ 
ᐆᒪᔪᓗᑦᑖᑦᑎᐊᓂᑦ ᐊᕕᖓᓂᓪᓘᓐᓃᑦ, ᒥᓐᖑᓂᓪᓘᓐᓃᑦ ᓱᓇᒐᓚᓐᓂᑦ ᑕᒫᓂ ᓄᓇᕗᑦ ᐃᓗᐊᓂ.  
 
ᐱᓕᕆᒃᑲᓐᓂᕆᐊᒃᑲᓐᓂᕈᓐᓇᖅᐳᑎᖅᑲᐃ ᒫᓐᓇᓪᓚᕆ ᑐᐊᕕᕐᓇᖅᑐᒥᑦ ᑖᒃᑯᓇᖓ ᐃᒪᕐᒥᐅᑕᓕᕆᔨᒃᑯᓐᓂᑦ, NWMB-
ᑯᓪᓗ ᑖᒃᑯᐊ ᐊᐅᓚᔾᔭᑦᑎᕈᓘᔮᓗᓪᓗᒋᑦ, ᐱᓕᕆᔨᖁᑎᖏᑦ ᐃᒃᓯᕚᑐᐃᓐᓇᕈᓐᓃᕐᓗᑎᑦ. ᐊᕐᕕᐊᕐᒥᐅᑦ 
ᖃᑦᑎᑯᓗᓐᓂᓘᓐᓃᑦ ᐊᑕᐅᓯ, ᒪᕐᕉᒃ, ᐱᖓᓱᑦ ᑐᓂᔭᐅᓯᒪᓚᐅᑲᓪᓚᐱᒍᓐᓇᕐᒪᖔᑦᑕ. ᐊᒥᓱᐊᓘᒻᒪᑕ ᑑᒑᓖᑦ 
ᖃᐅᔨᒪᒐᑦᑎ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐱᓕᕆᐊᕆᓂᐊᖅᐸᕋ ᐊᒻᒪ ᑖᒃᑯᐊ ᐊᕙᑎᓕᕆᔨᒃᑯᑦ 
ᑮᓇᐅᔭᓂᑦ ᐊᑐᐃᓐᓇᐅᑎᑦᓯᖃᑦᑕᕐᒪᑕ ᓄᓇᓕᓐᓄᑦ ᐱᒍᒪᓗᐊᖅᑐᓄᑦ ᓱᓇᓂᒃ ᐃᒻᒪᖄ ᑮᓇᐅᔭᓂᒃ ᑕᐃᒃᑯᓇᓐᖓᑦ 
ᐃᑲᔪᖅᑑᑕᐅᔪᓂᒃ ᑕᐃᒃᑯᐊ ᓄᓇᓕᓐᓂ ᐆᒪᔪᓕᕆᔨᖁᑎᒋᔭᖏᑦ ᐸᐃᑉᐹᑎᒍᑦ ᑮᓇᐅᔭᓂᒃ 
ᐃᑲᔪᖅᑑᑕᐅᒍᓐᓇᕋᔭᖅᑐᓂᒃ ᑕᒪᒃᑯᓇᓐᖓᑦ ᑕᐃᒃᑯᖓ ᓄᓇᓕᓐᓄᑦ ᐅᑎᖅᑎᑦᑎᓇᓱᐊᕐᓗᓂ ᒪᑦᑖᓂᓘᓐᓂᑦ 
ᑕᐃᒪᐃᓕᖓᔪᑦ.  
 
ᑭᓯᐊᓂ ᐅᖃᐅᓯᕆᑲᐃᓐᓇᖅᑕᖓ ᑕᐃᒃᑯᐊ ᒐᕙᒪᒃᑯᐃᓪᓛᒃ ᑖᒃᑯᐊ ᑎᒃᑯᐊᖅᓯᓯᒪᒻᒪᑕ ᑕᐃᒃᑯᖓ NWMB-ᑯᓐᓄᑦ 
ᑕᐃᓐᓇ ᑎᒃᑯᐊᖅᓯᒪᔭᕗᑦ ᐅᖃᖃᑎᒋᒋᐊᑦᓯᐊᕐᓂᖅᑲᕗᑦ ᖃᓄᖅ ᑕᒪᓐᓇ ᑲᔪᓯᒋᐊᒃᑲᓐᓂᕈᓐᓇᕋᔭᕐᒪᖔᑦ. ᖁᔭᓐᓇᒦ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐊᐱᖅᑯᑦ 585 - 2(4): ᐃᑲᔫᑎᒃᑲᓐᓃᑦ ᖃᓕᕋᓕᓐᓂᐊᓂᕐᒧᑦ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒧᖓ ᓱᓕ ᐆᒪᔪᓕᕆᔨᒃᑯᑦ ᐊᖏᔪᖅᑳᔾᔪᐊᖓᓐᓄᑦ ᐊᐱᕆᔪᒪᒻᒥᒐᒪ.  
 
ᖁᕕᐊᓱᒻᒪᕆᖅᑲᐅᒐᒪ ᑕᐃᒪ ᐅᖃᖅᑏ, ᑖᓐᓇ ᑐᓴᖅᑎᑦᑎᑎᓪᓗᒍ ᐃᖃᓗᒐᓱᓐᓂᕐᒥᒃ ᖃᓕᕋᓕᒐᓱᓐᓂᕐᒥᑦ 
ᑲᖏᑦᑐᒑᐱᐅᑉ ᖃᓂᒋᔮᓂ. ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᖁᕕᐊᒋᖅᑲᐅᒐᒃᑭᓐ ᑐᓴᕐᓂᕆᓪᓗᒋᓪᓗ. ᐊᒻᒪᑦᑕᐅᖅ 
ᓄᓇᓕᓐᓂ ᑖᒃᑯᐊ ᐱᒋᐊᖅᑎᑕᕕᓂᐅᓂᕋᖅᑐᖏᑦ ᐊᐅᓚᑎᑕᕕᓂᐅᓂᕋᖅᑐᓂᒋᓪᓗ ᐊᒻᒪ ᐊᓯᖏᓐᓂᒃ 
ᐱᓕᕆᐊᒃᓴᑲᓐᓂᕐᓂᒃ ᑐᓴᖅᑎᑎᖅᑲᐅᒻᒪᑦ.  
 
ᑖᓐᓇ ᐊᐱᕆᔪᒪᕙᕋ ᒥᓂᔅᑑᔪᖅ ᖃᓄᖅ ᐃᑲᔫᑎᔅᓴᑲᓐᓂᕐᓂᒃ ᑖᒃᓱᒪ Department-ᒋᔭᖓ ᑲᖏᑦᑐᒑᐱᒻᒧᑦ 
ᓴᖅᑭᑦᑎᔪᓐᓇᖅᐸ ᐊᒻᒪᑦᑕᐅᖅ ᐃᓛᒃ ᑕᒪᑐᒥᖓ ᐃᖃᓗᒐᓱᓐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᓖᑦ ᐃᑲᔪᕈᒪᓪᓚᕆᑦᑕᕗᑦ ᖃᓄᖅ ᑕᒪᓐᓇ 
ᑲᔪᓯᓂᖃᑦᓯᐊᕈᓐᓇᕋᔭᕐᒪᖔᑦ. 
 
ᐃᒻᒪᖄ ᑖᒃᑯᐊ ᐅᖃᑦᑎᐅᑉ ᓄᓇᓕᓐᖓ ᑕᐃᓐᓇ ᐋᖅᑭᒃᓯᒪᑦᑎᐊᖅᑐᒥᒃ ᐱᑕᖃᐅᒻᒪᑦ ᐃᖃᓗᓕᕆᓂᕐᒥᒃ ᑕᐃᓐᓇ 
ᐊᑯᓂᓗ ᑕᐃᓐᓇ ᐱᓕᕆᐊᕐᕆᔭᐅᓚᐅᖅᓱᓂ ᑖᒃᑯᓄᖓ ᐅᖃᖅᑎᐅᑉ ᑭᒡᒐᑐᖅᑕᖏᓐᓄᑦ. ᑕᒪᓐᓇᓗ 
ᑲᔪᓯᓂᖃᑦᓯᐊᖅᓯᒪᑦᓱᓂ. ᑕᐃᒪᐃᑦᑐᑲᓐᓂᕐᓂᒃ ᑕᑯᔪᒪᒐᓗᐊᕐᕋᑦᑕ ᓯᕗᓂᒃᓴᑎᓐᓂ. ᑕᒪᓐᓇ 
ᐱᓕᕆᐊᕐᕇᓐᓇᓂᐊᖅᑲᕗᑦ ᑕᐃᒃᑯᐊᓗ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᖃᐃᓐᓇᖅᓱᑎᒃ ᖃᓄᖅ ᑕᒪᓐᓇ 
ᑲᔪᓯᒃᑲᓐᓂᕈᓐᓇᕋᔭᕐᒪᖔᑦ ᐃᖃᓗᓕᕆᓂᐅᔪᖅ ᐃᓛᒃ ᖃᓕᕋᓕᓂᕆᓂᐅᔪᖅ ᑕᑉᐹᓂ ᑲᖏᑦᑐᒑᐱᒻᒥ.  
 
ᑲᔪᓯᓂᖃᑦᓯᐊᖁᓇᕋᓗᐊᕐᒪᑕᐃᓛᒃ ᑕᒪᒃᑯᐊ ᐃᓛᒃ ᐃᒻᒪᖄ ᑲᓇᑕᐅᑉ ᓯᓚᑖᓄᑦ ᐊᓪᓛᑦ ᓂᐅᔭᐅᕙᒻᒪᑕ ᐃᖃᓗᐃᑦ 
ᐊᒻᒪᓗ ᑕᐅᓄᖓ Newfoundland-ᒧᑦ.  
 
ᑕᒪᓐᓇ ᖃᓄᖅ ᓄᖅᑲᖓᑎᒃᑲᓐᓂᕈᓐᓇᕐᒪᖔᑦᑎᒍ ᖃᓄᖅᑑᑲᓐᓂᕆᐊᖃᕋᑦᑎᒍᑦ ᑭᓯᐊᓂ ᓇᓗᓇᓐᖏᑦᑐᖅ 
ᐊᑯᓂᐅᒐᓛᓐᓂᐊᕐᒥᔪᖅ ᑕᒪᓐᓇ ᖃᓄᐃᓕᐅᕈᑕᐅᒃᑲᓐᓂᕈᓐᓇᕋᔭᕐᒪᖔᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᖃᑎᒌᖃᑦᑕᖅᓯᒪᒐᑦᑕ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 
ᐱᕙᓪᓕᐊᑎᑭᓯᒋᐊᒃᑲᓐᓂᕆᐊᖃᕐᓂᕐᒧᑦ ᓄᓇᕗᒻᒥ. ᑖᒃᑯᐊ ᐅᖃᐅᓯᑐᐃᓐᓇᐃᑦ ᑐᓴᕈᒪᒍᓐᓃᕋᑦᑎᒍ 
ᐃᑲᔪᖅᑕᐅᓪᓚᕆᒍᒪᒐᑦᑕ. ᒥᓂᔅᑕ ᐅᖃᕈᓐᓇᖅᐹ ᐃᑲᔪᖅᓱᐃᓂᐊᕐᓂᕋᓪᓗᓂ ᑲᖏᑦᑐᒑᐱᒻᒥᐅᓂᒃ ᐊᓯᖏᓐᓂᒃ 
ᖃᓕᕋᓕᑐᐃᓐᓇᐅᖏᑦᑐᓂᒃ ᐃᖃᓗᒃᓯᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐅᑉᐱᕈᓱᒃᑲᒪ ᑕᐃᒪᓐᓇ 
ᐱᓕᕆᐊᕐᑲᕋᓱᐊᖅᑐᒍᑦ ᐃᑲᔪᕋᓱᐊᖅᖢᑕ ᑲᖏᑦᑐᒑᐱᒻᒥᐅᓂᒃ. ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᐅᖃᖃᑦᑕᖅᓯᒪᒻᒪᑕ 
ᐱᓕᕆᖃᑎᖃᕆᐊᖃᒻᒪᑕ ᑕᒪᒃᑯᓂᖓ ᓯᐊᒻᒪᑎᖅᕕᐅᓯᒪᖏᑦᑐᓂᒃ ᑮᓇᐅᔾᔭᔅᓴᐅᑎᔅᓴᐅᒐᔭᖅᑐᓂᒃ.  
 
ᑕᕝᕙ ᐃᖃᓪᓕᐊᑎᑦᓯᖃᑦᑕᕐᓂᖅ ᑲᖏᖅᑐᒑᐱᒻᒥᐅᑕᐅᔪᓄᑦ ᑕᒪᓐᓇ ᐱᓇᓱᐊᖅᐸᕗᑦ 
ᑮᓇᐅᔭᓕᐅᕈᑎᖃᑉᐸᓪᓕᐊᔪᓐᓇᖁᓪᓗᒋᑦ ᖃᓕᕋᓕᒃᓯᐅᖃᑦᑕᕐᓗᑎᒃ. ᐃᑲᔪᓐᓂᐊᖅᐸᕗᑦ ᖃᓄᖅ ᑕᒪᓐᓇ 
ᐱᕙᓪᓕᐊᑎᑕᐅᒍᓐᓇᕋᔭᕐᒪᖔᑦ ᑕᐃᑲᓂ ᑲᖏᑦᑐᕐᒑᐱᒻᒥ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒻᒪᕆᒃ ᒥᔅᑕ ᒥᓂᔅᑕ ᑭᐅᒐᕕᑦ. ᑖᓐᓇ ᒥᓂᔅᑕ ᐅᖃᕈᓐᓇᖅᐹ 
ᖃᓄᓪᓚᑦᑖᖅ ᓄᓇᓖᑦ ᓄᓇᕗᒻᒥ ᐃᑲᔪᖅᑕᐅᒻᒪᖔᑕ ᐊᕙᑎᒥᐅᑕᓕᕆᔨᒃᑯᓐᓄᑦ ᐃᖃᓗᒃᓯᐅᕐᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᖃᐅᔨᒋᐊᕋᔭᖅᐸᒃᑲ ᓈᓴᐅᑎᖏᑦ ᐱᓯᒪᓐᖏᓇᒃᑭᑦ 
ᑕᑉᕙᓂ.  
 
ᑖᒃᑯᐊ ᐃᑲᔪᖅᑑᑎᒋᒍᒪᓪᓚᕆᓯᒪᒐᑦᑎᒍᑦ ᓄᓇᓕᓐᓄᑦ ᐃᖃᓗᓕᕆᓂᐅᑉ ᒥᑦᓵᓄᑦ ᑕᐃᓐᓇ 
ᐊᑐᖅᑕᐅᑦᓯᐊᖃᑦᑕᖅᓱᓂᑦ ᑕᐃᒃᑯᐊᓗ ᖁᑦᓯᑦᑐᒦᑦᑐᑦ ᐱᓕᕆᐊᕆᕙᓪᓕᐊᒋᐊᓯᑦᓱᑎᒍᑦ ᑕᐃᒪᐃᓕᖓᔪᒍᑦ 
ᓄᓇᓕᕋᓛᖑᒻᒥᔪᐃᑦᑕᐅᖅ ᑕᒪᓐᓇ ᖃᓄᖅ ᐊᑐᖅᑕᐅᑲᓐᓂᕈᓐᓇᕐᒪᖔᑦ ᑕᑉᐹᓂ ᐃᖃᓗᓕᕆᓂᐅᔪᖅ ᖁᑦᓯᑦᑐᒥᑦ. 
 
ᑖᓐᓇ ᐊᑐᑦᓯᐊᕋᓱᐊᓪᓚᕆᑦᑕᕗᑦ ᑮᓇᐅᔭᐃᑦ ᐊᒻᒪᓗ ᑮᓇᐅᔭᓂ ᑎᒍᓯᒃᑲᓐᓂᕈᑎᒋᒐᓱᑎᒍᑦ ᐊᓯᖏᓐᓂᑦ ᒐᕙᒪᐅᔪᓂᑦ 
ᐅᑉᕙᓘᓐᓃᑦ ᐊᑐᐃᓐᓇᖃᖅᑎᑦᓯᔪᓂᑦ ᑕᒪᑉᓱᒪ ᐃᖃᓗᓕᕆᓂᐅᑉ ᒥᑦᓵᓄᑦ. ᖁᔭᓐᓇᒦᒃ ᐅᖃᖅᑎᑦ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᖁᔭᓐᓇᒦᒃᑕᐅᖅ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ 
ᖃᓄᐃᑦᑐᓂᑦ ᐱᓕᕆᐊᖃᕐᒪᖔᕐᒥ. ᐱᓕᕆᐊᓂᑦ ᓯᕗᓪᓕᖅᐸᐅᑎᑦᑎᓂᐊᕐᒪᖔᑦ ᐃᖃᓗᒃᓯᐅᕐᓂᐅᑉ ᒥᒃᓵᓄᑦ 
ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐃᖃᓗᒃᓯᐅᕐᓂᖅ ᐱᕙᓪᓕᐊᑎᑕᐅᓂᖓ 
ᐱᔾᔪᑎᒋᓪᓗᒍ ᐃᖃᓗᒃᓯᐅᕈᑎᒃᓴᐃᑦ ᑮᓇᐅᔭᑦ ᐱᔾᔪᑎᒋᓪᓗᒋᓪᓗ. ᓲᕐᓗ ᖃᐅᔨᓴᖃᑦᑕᖅᑐᒍᑦ ᖃᓄᖅ  

ᐃᖃᓗᒃᓯᐅᕈᓐᓇᕋᔭᕐᒪᖔᑕ ᓂᐅᕐᕈᑕᐅᔪᓐᓇᕋᔭᕐᒪᖔᑕᓗ ᐃᖃᓗᒃᑕᖏᑦ.ᑕᐃᒪ ᐱᓕᕆᑦᑎᐊᕋᓱᖃᑦᑕᖅᑐᒍᑦ 
ᐃᑲᔪᕋᓱᐊᖅᖢᑕᓗ ᑕᒪᑐᒪ ᒥᒃᓵᓄᑦ ᑕᑯᒍᒪᔭᑦᑎᓐᓂ ᑕᐃᒪᓐᓇ ᐆᒃᑐᖅᑎᑕᐅᖃᑦᑕᖅᖢᑎᒡᓗ ᑕᒫᓐᓂ ᓄᓇᕗᒥ 
ᐃᑲᔪᖅᑕᐅᓂᖃᑦᑎᐊᕈᓐᓇᖁᓪᓗᒋᑦ ᑮᓇᐅᔾᔭᒃᓴᐅᑎᖃᖁᓪᓗᒋᓪᓗ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᓯᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 586 - 2(4): ᓄᖅᑲᖓᑎᑕᐅᓂᖓ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑦ 

ᐃᖅᑲᓇᐃᔭᓯᓚᐅᓐᖏᓐᓂᖓᓂ ᐱᕋᔭᓐᓂᕐᒧᑦ ᐸᓯᔭᐅᔾᔪᑎᖓ ᐊᓂᒍᓚᐅᓐᖏᓐᓂᖓᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᒥᓂᔅᑕᐅᒧᖅ.  
 
ᒫᓐᓇᓵᖑᓚᐅᖅᑐᖅ ᓄᓇᑦᑎᓐᓂᒥᐅᑕᖅ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎ ᐸᓖᓯᒃᑯᓐᓄᑦ ᐃᖅᑲᖅᑐᒐᒃᓴᐅᑎᑕᐅᓚᐅᕐᒪᑦ, 
ᐃᖅᑲᓇᐃᔭᓚᐅᖏᖦᖢᓂ ᖃᓄᐃᓘᕈᑎᒋᓯᒪᔭᒥᓂᒃ ᐃᖅᑲᓇᐃᔭᖅᑎᑕᐅᒍᓐᓃᖅᑐᖅ ᓰᐲᓰᒃᑯᓐᓄᑦ 
ᐅᓂᒃᑳᕈᑎᒋᔭᐅᓚᐅᖅᑎᓪᓗᒍ ᐃᖅᑲᖅᑐᖅᑕᐅᒍᑎᒋᓂᐊᖅᑕᖓ. 
 
ᒥᓂᔅᑕ ᐊᐱᕆᔪᒪᔭᕋ ᓴᖅᑭᑎᑦᑎᔪᓐᓇᖅᐹ ᐊᑐᐊᒐᖃᕐᒪᖔᑕ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ 
ᐃᓱᒪᓕᐅᕈᑎᒋᓪᓚᑦᑖᖃᑦᑕᖏᓐᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᖅᑲᓇᐃᔮᖅᑖᖅᐸᓪᓕᐊᔪᑦ ᐊᑐᓲᖑᖕᒪᑕ 
ᖃᐅᔨᓴᖅᑕᐅᖅᑳᖅᖢᑎᒃ, ᑕᕝᕙᓂ ᐃᓗᐊᓂ ᓄᖅᑲᖅᑎᑦᑎᔪᓐᓇᕋᑦᑕ ᓈᒻᒪᒋᖏᒃᑯᑦᑎᒍᑦ, ᓈᒻᒪᒋᒍᑦᑎᒍᓪᓘᓐᓃᑦ. 
ᑖᓐᓇ ᓴᖅᑭᑕᐅᖁᔭᐅᒃᐸᑦ ᓴᖅᑭᑦᑐᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪ ᐃᖅᑲᓇᐃᔭᑐᐃᓐᓇᓚᐅᖅᓯᒪᔪᖅ ᑕᖅᑭᓂᑦ 6-ᓂᑦ 12-
ᓄᑦ.  
 
ᑕᐃᒪᓐᓇ ᖃᐅᔨᓴᖅᑕᐅᖃᑦᑕᕐᒪᑕ ᐃᖅᑲᓇᐃᔭᓕᓵᖅᑐᑦ ᑕᐃᒪᓐᓇᓗ ᐸᓯᔭᒃᓴᐅᒐᓗᐊᖅᖢᑎᑦ 
ᐃᖅᑲᖅᑐᕋᒃᓴᐅᒐᓗᐊᖅᓱᑎᑦ, ᐃᖅᑲᖅᑐᖅᑕᐅᓚᐅᕐᓗᑎᑦ ᑭᓯᐊᓂ ᖃᐅᔨᔭᐅᓲᖑᖕᒪᑕ  
ᖃᓄᐃᓘᕈᑎᖃᖃᑦᑕᕐᓂᖏᓐᓄᑦ. ᐸᓖᓯᒃᑯᓐᓄᑦ ᐃᖅᑲᖅᑐᒐᒃᓴᐅᓕᓚᐅᖅᓯᒪᖕᒪᑦ ᑕᐃᒪᓐᓇ ᓄᓇᕗᑦ, 
ᓄᖅᑲᖅᑎᑕᐅᓚᐅᐱᓪᓚᓚᐅᕐᒪᑦ ᐃᖅᑲᖅᑐᖅᑕᐅᓂᐊᓕᓵᖅᑎᓪᓗᒍ.  

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ ᒪᓕᒐᖃᖃᑦᑕᕐᒪᖔᑕ ᑕᐃᒪᓐᓇ ᓄᖅᑲᖅᑎᑕᐅᓂᐊᖅᑎᓪᓗᒋᑦ ᐃᖅᑲᓇᐃᔮᒥᓂᒃ 
ᐊᑭᓕᖅᑐᖅᑕᐅᓗᑎᑦ, Credit Corporation-ᑯᓐᓂ ᐊᒻᒪᓗ ᖃᓄᕐᓗ ᐃᖅᑲᓇᐃᔭᖅᑐᑦ ᐊᑭᓕᖅᑐᑕᐅᖏᖦᖢᑎᑦ 
ᓄᖅᑲᖅᑎᑕᐅᖃᑦᑕᕐᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒻᒥᒎᖓᔪᓂᖅ ᓴᖅᑭᑦᑎᔪᓐᓇᖏᓐᓇᒪ, 
ᐅᖃᕈᓐᓇᖏᓐᓇᒪ ᐃᒻᒥᓂᒃ ᑕᐃᓐᓇ ᓴᖅᑭᑦᑎᓚᐅᖏᑉᐸᑦ ᑕᒪᑐᒥᖓ ᐃᖅᑲᖅᑐᖅᑕᐅᔾᔪᑎᒋᓂᐊᖅᑕᒥᓂᒃ 
ᖃᐅᔨᒪᖏᓐᓇᑦᑎᒍᑦ. ᑭᓯᐊᓂ ᓴᖅᑭᑦᑐᓐᓇᖅᑕᕋ ᑕᕝᕙᓂ ᐃᒡᓗᒥ ᓴᖅᑭᑕᐅᖁᔭᐅᒃᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇᑦᑕᐅᖅ ᒥᓂᔅᑕ. ᑭᐅᓂᐊᖅᑐᔅᓴᐅᔫᒐᓗᐊᖅ 
ᐅᕙᓐᓂᒃ.  
 
ᑖᓐᓇ ᐅᖃᐅᓯᕆᔭᕋ ᒥᓂᔅᑕ ᐅᖃᖅᑲᐅᒻᒪᑕ ᑖᓐᓇᒎᖅ ᖃᐅᔨᓴᖅᑕᐅᓚᐅᕐᒪᑦ ᐃᖅᑲᓇᐃᔮᕆᔭᖓ ᐃᖅᑲᓇᐃᔭᖅᖢᓂ 
ᓄᖅᑲᑦᑎᑕᐅᓚᐅᕐᒪᑦ ᐊᑭᓕᖅᓱᖅᑕᐅᓪᓗᓂ. ᑕᐃᒪ ᓱᓕ ᐃᖅᑲᓇᐃᔭᖅᐳᖅ. ᑐᓴᖅᑎᑦᑎᓚᐅᕐᒪᑦ ᐅᕙᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᓪᓗ.  
 
ᒥᓂᔅᑕ ᐅᖃᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᑕᐃᒪᓐᓇ ᐊᑐᐊᒐᖃᕆᐊᖃᒻᒪᑕ ᐊᑦᔨᒌᑦᑐᓂᒃ ᐃᖅᑲᓇᐃᔭᖅᑎᒋᑦ 
ᐱᑦᔪᑎᒋᓪᓗᒋᑦ ᐅᖃᕈᓐᓇᖅᐹ ᖃᐅᔨᓴᐃᓐᓇᖃᑦᑕᕋᓗᐊᕐᒪᖔᑕ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ 
ᐃᖅᑲᓇᐃᔮᖅᑖᕐᓂᐊᕐᓕᕌᖓᑕ ᑭᒃᑯᑐᐃᓐᓇᐃᑦ ᑕᐃᒪᓐᓇ ᓄᖅᑲᑦᑎᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᐃᓄᒻᒧᑦ ᐊᑕᐅᓯᕐᒧᑦ ᐅᖃᐅᓯᖃᕈᓐᓇᖏᑦᑐᖓ, ᐅᖃᖅᑏ. ᑖᓐᓇ ᐃᓄᒃ 
ᐃᖅᑲᓇᐃᔭᖅᑖᕋᓱᒃᑐᖅ ᓇᓗᓇᐃᖅᓯᓐᖏᑐᐊᖅᐸᑦ ᖃᐅᔨᒪᖏᓇᑦᑎᒍ. ᐊᑐᐊᒐᖃᑦᑐᒎᒐᓗᐊᖅ ᒐᕙᒪᓕᒫᑦ 
ᐃᖅᑲᓇᐃᔭᖅᑎᖏᓐᓄᑦ ᐊᑐᐊᒐᖃᑦᑐᒍᑦ ᑭᓇᑐᐃᓐᓇᓕᒫᒧᑦ. ᑭᓯᐊᓂ ᑭᖑᓂᐊᒍᑦ ᓴᖅᑭᑦᑎᓯᒪᖏᑐᐊᖅᐸᑦ 
ᓇᓗᓇᕐᒪᑦ. ᐃᓄᒻᒧᑦ ᐊᑕᐅᓯᕐᒧᑦ ᐅᖃᐅᓯᖃᕈᒪᓐᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᕐᒥᓐᓂᒃ 
ᐊᑲᐅᖏᓕᐅᕈᑎᖃᑦᑑᔮᕐᒪᑕ. ᑕᐃᓐᓇ ᐊᖏᔪᖅᑳᕆᔭᐅᓚᐅᖅᑐᖅ ᖁᓪᓕᑯᓐᓄᑦ ᑕᐃᒪᓐᓇ 
ᑲᒪᒋᔭᐅᑦᓯᐊᖅᓯᑑᔮᖅᓯᒪᖏᒥᒻᒪᑦᑕᐅᖅ.  

ᑖᒃᑯᐊ ᐅᖃᓕᒫᓚᐅᕐᕋᒃᑭᓐ ᐊᑐᐊᒐᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᖅ ᓄᖅᑲᑦᑎᑕᐅᖃᑦᑕᕐᒪᖔᑕ 
ᖃᐅᔨᓴᖅᑕᐅᓂᖏᓐᓂᒃ ᖃᓄᐃᓕᐅᕈᑎᒋᓚᐅᖅᑕᖏᓐᓂᒃ. ᑕᑯᓚᐅᖏᓐᓇᒪ ᑕᒪᒃᑯᐊ ᓄᖅᑲᑦᑎᑕᐅᖃᑦᑕᖅᑐᑦ 
ᐊᑭᓕᖅᓱᒐᐅᖏᑦᖢᑎᒃ ᐱᑦᔪᑎᒋᓪᓗᒍᑦ.  
 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ ᓄᖅᑲᑎᑦᑎᖃᑦᑕᕐᓂᖅ ᑕᐃᒪᓐᓇ 
ᐊᑭᓕᖅᓱᖅᑕᐅᓗᓂ ᐊᑭᓕᖅᑐᑕᐅᖏᓪᓗᓂᓗ ᐊᑐᐊᒐᖏᑦ ᐋᖅᑭᐅᒪᑦᓯᐊᕐᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᓚᐅᕐᓚᖓ ᑖᓐᓇ ᐊᕐᓇᐃᑦ ᑲᑐᔾᔨᖃᑎᒌᖏᑕ 
ᐊᖏᔪᖅᑳᕆᓚᐅᖅᑕᖓ ᐃᒻᒥᓂᒃ ᓄᖅᑲᕈᒪᓂᕐᒧᑦ ᓄᖅᑲᓚᐅᕐᒪᑦ, ᓄᖅᑲᑦᑎᓚᐅᖏᑕᕗᑦ. ᐊᑐᐊᒐᕐᓂᒃ ᐊᑐᐃᓐᓇᕋᑦᑕ 
ᑖᒃᑯᐊ ᐊᑐᐊᒐᖅᐳᑦ ᑭᓯᐊᓂ ᐊᑐᕐᓗᑎᒎᒐᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑎ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 587 - 2(4): ᐅᖅᓱᐊᓘᑉ ᐊᑭᑦᑐᕐᓂᐊᕐᓂᕆᔭᖓ (ᑐᑐ) 
 
ᑐᑐ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ.  
 
ᖃᐅᔨᒪᒐᑦᑕ ᐅᓪᓗᓄᑦ ᐊᒥᓱᑲᓪᓚᐅᔪᓂᒃ ᑐᓴᖅᑎᑕᐅᕙᒃᑲᑦᑕ ᐅᖅᓱᐊᓗᐃᑦ ᐊᑭᑦᑐᐸᓪᓕᐊᓂᐊᕐᓂᖏᓐᓂᒃ ᑕᕝᕙᓂ 
ᒪᓕᒐᓕᐅᖅᕕᒻᒥ. 85 ᒥᓕᐊᓐᑲᓴᖏᓐᓂᖅᖃᐃ ᐊᑭᓖᔪᒫᓐᓂᐊᕐᓕᕋᑦᑕ ᓂᐅᕕᕐᓂᐊᕐᕈᑕ. ᖃᐅᔨᒪᓪᓗᑕᓗ 
ᐊᑭᑦᑐᕆᐊᕐᓂᐊᖅᐸᑕ ᑕᒪᒃᑯᐊ ᐊᑭᑦᑐᕆᐊᕐᓂᐊᕐᖓᑕ ᐅᖅᓱᐊᓗᐃᑦ, ᒑᓰᓪᓗ. ᕿᒥᕐᕈᓪᓗᒋᑦ hundred million-
ᖃᐃ ᐅᖓᑖᓂ ᐊᒥᒐᖅᓯᓂᐊᕐᓗᑕ.  
 
ᑕᐃᒪᓕ ᒥᓂᔅᑕᐅᔪᑦ ᐅᖃᕈᓐᓇᖅᑯᑦ ᖃᓄᖅ ᐸᕐᓇᒃᓯᒪᒻᒪᖔᑕ ᑮᓇᐅᔭᓕᕆᔨᒃᑯᑦ ᑕᐃᒃᑯᐊ ᑮᓇᐅᔭᑦ 
ᐊᑐᒃᑲᓐᓂᕆᐊᖃᕐᓂᐊᖅᑐᑦ ᓇᑭᓐᖔᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᖅᓱᐊᓗᒃ ᓂᐅᕐᕈᑎᒋᒑᖓᑦᑎᒍ 
ᓂᐅᕕᖅᐸᓪᓕᐊᔪᓄᑦ ᑕᕝᕗᖓ ᑮᓇᐅᔭᐃᑦ ᐃᓯᖃᑦᑕᕐᒪᑕ. Revolving Fund-ᖑᓂᕋᖅᑕᕗᑦ ᐅᖅᓱᐊᓗᒻᒧᑦ 
Revolving Fund. ᑖᒃᑯᐊ ᐊᑐᐊᓪᓚᓚᐅᖅᖢᑕ ᓂᐅᕕᖅᑕᐅᒻᒪᑕ ᑕᕝᕗᖓᒻᒪᑕ ᑖᒃᑯᐊ ᑕᕝᕙ ᑮᓇᐅᔭᑦ 
ᐅᖅᓱᐊᓗᒃᑖᕋᓱᓐᓂᕐᒧᑦ ᑖᒃᑯᐊ ᓇᓪᓕᐅᒃᑯᒫᕆᖃᑦᑕᕋᑦᑎᒍᑦ ᑖᒃᑯᓄᖓ ᓂᐅᕕᕈᑎᒋᓇᔭᕆᐊᔅᓴᑎᓐᓄᑦ. 
 
ᑖᓐᓇ ᐊᐱᖅᑯᑎᒋᔭᖓ ᑕᒪᑐᒧᖓ ᖃᓄᖅ ᐸᕐᓇᐸᓪᓕᐊᒻᒪᖔᑦᑎᓐᓂᒃ. ᑕᒪᓐᓇ ᐃᓱᒫᓘᑕᐅᔪᖅ 
ᓇᓗᓇᓐᖏᑎᐊᒻᒪᕆᒻᒪᑦ ᑭᓯᐊᓂᓗ ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ ᑖᒃᑯᐊ Cabinet-ᒧᑦ ᐃᓛᒃ ᐊᒻᒪᓗ  

FMB-ᑯᓐᓄᑦ ᑕᒪᓐᓇ ᐅᖃᐅᓯᕆᔭᕆᐊᖃᕐᓂᐊᕐᕋᑦᑎᒍ ᖃᓄᐃᓕᖓᓂᐊᕐᒪᖔᑦᑎᓐᓂᒃ. ᑕᐃᒃᑰᓇ ᑕᒪᓐᓇ 
ᓇᓗᓇᓐᖏᑦᑐᖅ ᑭᓇᒥᒃᑯᑦ ᐅᖃᐅᓯᐅᓂᐊᖅᑎᓪᓗᒍ ᑭᓯᐊᓂ ᑕᐃᒪᓐᓇ ᐅᖃᕈᓐᓇᑐᐃᓐᓇᑲᓚᐅᖅᐳᖓ ᑕᒪᑐᒪᓂ 
ᐱᓕᕆᐊᕐᕆᓂᐊᖅᑕᑎᓐᓂ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋᓗ ᑭᐅᒻᒪᖓ. ᐄ, ᓂᕆᐅᑉᐳᖓᓗ ᑖᓐᓇ ᒫᓐᓇᑦᑕᐅᑎᒋ 
ᑲᒪᒋᔭᐅᔪᓐᓇᖁᓪᓗᒍ 100 ᒥᓕᐊᓐᓂᖃᐃ ᓇᓂᓯᔭᕆᐊᖃᕐᓂᐊᕐᖓᑕ ᐊᒻᒪᓗ ᓇᓂᓯᖁᓇᓐᓂᐊᕐᕋᓗᐊᖅᑯᖅ. 
ᑖᒃᑯᐊᓕ ᐃᓱᒪᒋᓪᓗᒋᑦ ᓂᐅᕕᓚᐅᖅᓯᒪᖏᒻᒪᑕ ᓱᓕ ᐅᖅᓱᐊᓗᓐᓂᒃ.  
 
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᓴᖅᑮᔪᓐᓇᓂᐊᖅᑲ ᒥᓂᔅᑕᐅᖃᑎᒥᓄᑦ ᑖᓐᓇ ᑲᒪᒋᒋᐊᖃᓕᕋᑦᑎᒍ 
ᒫᓐᓇᑦᑕᐅᑎᒋᑦᑎᐊᖅ. ᑐᕚᕆᑐᐃᓐᔪᓇᖏᓪᓗᒋᑦ ᑕᐃᒃᑯᐊ ᒪᓕᒐᓕᐅᖅᑎᐅᔪᒫᖅᑐᑦ ᓂᕈᐊᖅᕇᖅᓯᒪᓕᖅᑎᓪᓗᒋᑦ 
ᐱᔭᕆᐊᖅᑐᖅᑐᐊᓘᓯᒪᓛᕐᖓᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᒻᒪᕆᖏᓛᒃ. ᑕᒪᓐᓇ 
ᖃᓄᖅᑑᕈᑎᒋᔭᕆᐊᖃᕐᓂᐊᕐᕋᑦᑎᒍ. ᑖᒃᑯᐊ ᒐᕙᒪᒃᑰᓪᓗᑕ ᐊᒻᒪᓗ ᑖᒃᑯᐊ Community Government-ᑯᑦ 
ᐅᖅᓱᐊᓗᓕᕆᖃᑦᑕᕐᒪᑕ. ᑖᓐᓇ ᑐᑭᓯᕝᕕᒋᒋᐊᕈᓐᓇᑕᒃᑲ ᓂᐅᕕᖅᓯᒪᓕᕐᒪᖔᑕᓘᓐᓂᑦ, ᓂᐅᕕᕐᓂᐊᕐᒪᖔᑕᓘᓐᓃᑦ. 
ᖃᓄᕐᓗ ᓂᐅᕕᖅᑕᐅᕌᓂᒻᒪᖔᑕ ᑖᒃᑯᓇᓐᖓᑦ ᑐᑭᓯᒋᐊᕈᓐᓇᖅᑐᖓ.  
 
ᑭᓯᐊᓂ ᐅᖃᕈᓐᓇᖅᐳᖓ ᐅᖃᖅᑎᑦᑎᔩ, ᑕᒪᓐᓇ ᑲᒪᒋᔭᐅᓂᐊᖅᑐᖅ ᑖᒃᑯᓂᖓ Cabinet ᐊᒻᒪᓗ ᑮᓇᐅᔭᐃᑦ 
ᑕᒪᒃᑯᐊ ᐱᔭᕆᐊᖃᓕᕈᑦᑎᒍ Financial Management Board-ᑯᑦ ᑖᒃᑯᓄᖓ 
ᐊᖏᖅᑕᐅᑎᓐᓇᓱᒋᐊᖃᕋᔭᕐᒥᒐᑦᑎᒍᓐ. ᐅᖃᕈᓐᓇᖅᐳᖓ ᐅᖃᖅᑎᑦᑎᔩ, ᑖᒃᓱᒪ ᐃᓪᓗᐊᓂᒃ, ᐃᓪᓘᑉ ᐃᓗᐊᓄᑦ 
ᑕᒪᓐᓇ ᐃᓱᒫᓘᑎᒋᔭᕗᑦ ᐊᒻᒪᓗ ᑲᒪᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᑦᑎᐊᕐᖓᖓ. ᐄ, ᖃᐅᔨᒪᔪᖓ ᒥᓂᔅᑕᐅᔪᓄᑦ 
ᐃᓱᒪᓕᐅᕆᐊᖃᕐᖓᑕ ᑮᓇᐅᔭᓕᕆᔨᒃᑯᓐᓂᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓪᓗᓂ ᐃᓱᒪᕚ ᑖᓐᓇ ᐃᕐᖐᓐᓇᖅ 
ᒫᓐᓇᑦᑕᐅᑎᒋᑦ ᑲᒪᒋᔭᐅᔭᕆᐊᖃᓕᕐᖓᑦ, ᖃᓄᖅᑑᕇᐊᖃᓕᕐᖓᑕ. ᒫᓐᓇᑦᑕᐅᑎᒋᑦ ᓄᓇᕗᒻᒥᐅᑦ ᓲᕐᓗ 
ᐊᑭᑦᑐᓪᓗᐊᑲᓪᓚᑦᑐᐊᓗᒻᒧᑦ ᐱᔭᐅᓂᐊᖏᒻᒪᑕ ᓂᕈᐊᓐᓇᐅᓚᐅᖅᑎᓐᓇᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᑕᒪᓐᓇ ᑲᒪᒋᓵᓕᓇᓱᓐᓂᐊᖅᑕᕗᑦ ᓄᓇᕗᒻᒥᐅᓕᒫ ᖃᐅᔨᒪᖅᑰᓕᕐᒪᑕ 
ᐅᖅᓱᐊᓗᒃ ᐊᑭᑦᑐᐸᓪᓕᐊᒻᒪᕆᒻᒪᑦ ᑕᒪᓐᓇ ᐃᓱᒫᓘᑎᒋᒐᑎᒍ. ᐊᒃᑐᖅᑕᐅᕕᔾᔪᐊᓂᐊᖅᑐᒍᑦ ᑕᒪᑐᒪᓂ 
ᐊᕐᕌᒎᒋᔭᑦᑎᓐᓂᒃ ᐅᖅᓱᐃᓐ ᓂᐅᕕᐊᖑᓕᖅᐸᑕ ᓄᓇᕗᒻᒥᐅᑎᒍᑦ.  

ᑖᓐᓇ ᑐᑭᓯᐅᒪᓪᓗᑎᒍ ᐊᒻᒪᓗ ᖃᐅᔨᒪᒐᑦᑎᒍ ᑖᓐᓇ ᑲᒪᒋᓇᓱᐊᕐᓂᐊᖅᑕᕗᑦ. ᖃᓄᒻᒪᕆᐊᓐᓄᑦ ᐊᐅᓚᑦᔭᒃᑲᔭᕐᒪᖔᑦ 
ᑖᒃᑯᓇᓐᖓᑦ Cabinet-ᑯᓂᑦᑕᐅᖅ ᑭᓯᐊᓂ ᑲᑎᒻᒪᑕᐅᓚᐅᕐᓗᓂ ᐊᐃᕙᔾᔪᑎᒋᑲᑕᓚᐅᕐᒥᓗᑎᒍ ᑕᐃᒪ ᑐᑭᑖᕈᑦᑕ 
ᑐᓴᖅᑎᑎᔾᔪᑎᒌᓐᓇᓂᐊᖅᑕᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᖓᐸᓗᑭᐊᖓᐃ ᑖᓐᓇ ᑐᓂᔭᐅᓛᖅᑲ 
ᒥᓂᔅᑕᐅᔪᓄᑦ ᐃᓱᒪᓕᐅᕈᑕᐅᓛᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᒃᑯᐊ ᐃᒃᓯᕙᐅᑕᕆᔭᕗᑦ, ᓯᕗᓕᖅᑎᒋᔭᕗᓂᓛᒃ ᐅᑎᖅᓯᒪᓕᑐᐊᖅᐸᑦ 
ᑐᑭᓯᔪᓐᓇᖅᓯᓂᐊᖅᑐᒍᑦ ᑕᒪᓐᓇ ᖃᑯᒍ ᑲᒪᒋᓂᐊᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐊᐱᖅᓱᕐᓇᐅᑉ ᓯᕿᖑᔭᖓ ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᔅᓴᑎᓐᓄᑦ. 
ᑲᑎᒪᔾᔪᑎᔅᓴᑕ 7-ᒋᔭᖓ, ᑎᑎᖅᑲᒃᑯᑦ ᐊᐱᖅᑯᑏᑦ. ᐱᑕᖃᖏᑉᐸᑦ, ᑲᑎᒪᔾᔪᑎᔅᓴᕗᑦ 8, ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9, ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10, 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11, ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 
12, ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 10, ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 243 - 2(4): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕋᒍᑕᒫᒧᑦ ᐅᓂᒃᑳᑦ 

2004-2005 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 244 - 2(4): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕋᒍᑕᒫᒧᑦ ᐅᓂᒃᑳᑦ 

2005-2006 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 245 - 2(4): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕋᒍᑕᒫᒧᑦ ᐅᓂᒃᑳᑦ 

2006-2007 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 246 - 2(4): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕋᒍᑕᒫᒧᑦ ᐅᓂᒃᑳᑦ 

2007-2008 (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ: ᖁᕕᐊᓱᑉᐳᖓ ᐆᒥᖓ ᑎᑎᖃᐅᔪᒥᑦ ᐅᓯᔭᐅᖃᑦᑕᕐᓂᖏᓐᓂᑦ 
ᐊᑦᑕᓇᖅᑐᑦ ᐊᕐᕋᒍᑕᒫᒧᑦ ᐅᓂᒃᑳᑦ 2004-05, 2005-06, 2006-07 ᐊᒻᒪ 2007-08. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑎᑎᖅᑲᖓᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ.  

ᖁᔭᓐᓇᒦᒃ, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 247 - 2(4): ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᓄᓇᕗᒻᒥ 

ᐃᓕᓐᓂᐊᖅᑎᐅᔪᑦ ᑐᕌᒐᕆᔭᖏᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑎᐊᖅᑯᖓ ᓴᖅᑮᒋᐊᒃᓴᖅ ᐆᒥᖓ: 
 

• ᑮᓇᐅᔭᐃᑦ ᐃᑲᔫᑎᑦ ᓄᓇᕗᒥ ᐃᓕᓐᓂᐊᖅᑎᓄᑦ ᑐᕌᒐᖏᑦ. 
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᓚᐅᕐᒥᓕᑦ.  
 
ᑲᑎᒪᔾᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖃᓗᑦᑑᑦᑎᐊᒧᑦ ᑭᒡᒐᑐᖅᑐᖅ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 248 - 2(4): ᓱᕈᓯᕐᓂᑦ ᓴᐳᔾᔨᔨ - ᑎᑎᖅᑲᐅᓯᐊᖅ ᑲᓇᑕᒥ ᓱᕈᓯᕐᓂᑦ 

ᐋᓐᓂᐊᖅᑐᓕᕆᔨᒃᑯᑦ ᓴᓴᐃᔭᑎᖓᓂᒃ ᑎᒃᑯᐊᖅᓯᖁᔨᓂᕐᒥᒃ ᓄᓇᕘᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓴᖅᑮᒍᒪᔪᖓ ᑎᑎᖅᑲᐅᔪᒥᑦ ᑲᑐᔾᔨᖃᑎᒌᖑᔪᓂᑦ, ᐹᓪ ᐅᑲᓕᕐᒧᑦ 
ᑎᑎᖅᑲᐅᔪᖅ. ᑎᓕᓯᖁᔨᓂᖓᓂᑦ ᑮᑦ ᐲᑕᓴᓐ ᑕᕝᕗᖓ ᓱᕈᓯᕐᓄᑦ ᐃᑲᔪᖅᑎᐅᓂᐊᖅᑐᒥᑦ ᐱᓕᕆᕕᐅᓂᐊᖅᑐᓂᑦ. 
 
ᐊᒻᒪᓗ ᑐᓴᕈᒪᓂᕋᖅᑐᑎᑦ ᑕᐃᒪᐃᑦᑐᒥᑦ ᑎᓕᔭᐅᔪᖃᓛᕐᒪᖔᑦ ᓇᓗᓇᐃᖅᓯᒪᓗᑎᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ ᑭᒡᒐᑐᖅᑐᖅ ᓇᑦᑎᓕᒻᒧᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᓕᕆᐊᓕᑦ, ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 249 - 2(4): ᓂᖀᑦ ᐊᑭᖏᑦ ᐊᔾᔨᒌᓐᖏᑦᑐᑦ ᑕᓗᕐᔪᐊᕐᒥ ᐊᒻᒪ ᔭᓗᓇᐃᒥ - 

ᐊᔾᔨᓕᐊᒥᓃᑦ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 250 - 2(4): ᑲᓇᑕᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ ᐊᓯᔾᔨᖅᑐᖅ: ᐊᑦᑐᐊᓂᖓ 

ᓄᓇᕗᒥ ᓂᕈᐊᖅᑎᓄᑦ - ᑎᑎᖅᑲᒃ ᓯᕗᓕᖅᑎᒧᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓴᖅᑮᔪᒪᔪᖓ ᒪᕐᕉᓐᓂᒃ, ᓇᑦᑎᓕᒻᒥᐅᑕᐅᓪᓗᖓ 
ᓯᕗᓪᓕᖅ ᓴᖅᑭᒍᒪᔭᕋ ᐊᔾᔨᓕᐅᓚᐅᖅᓯᒪᔭᒃᑲ ᑕᓗᕐᔪᐊᒥᑦ ᐊᑭᖏᓐᓂ ᐊᔾᔨᒌᖏᓐᓂᖏᓐᓂ ᔨᐊᓇᐃᒥ ᐊᒻᒪᓗ 
ᑕᐃᑲᓂ ᑕᓗᕐᔪᐊᒥᑦ ᓄᓇᒋᔭᕐᓂᑦ ᐊᔾᔨᒌᖏᓐᓂᕆᔭᖏᓐᓂᑦ ᓂᕿᐅᔪᑦ, ᓂᐅᕕᕐᕕᒦᑦᑐᑦ. 

ᐊᒻᒪᓗᑦᑕᐅᖅ ᐃᑉᐸᒃᓴᖅ ᐅᖃᐅᓯᕆᓚᐅᕐᒥᔭᕋ ᑲᑎᒪᑐᐃᓐᓇᖅᑎᓪᓗᒋᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᐅᔪᖅ 
ᑎᑎᕋᓚᐅᖅᓯᒪᔭᕋ ᓯᕗᓕᖅᑎᒧᑦ ᑎᑎᕋᓚᐅᖅᓯᒪᔭᕋ ᐊᔾᔨᖏᓐᓂᓪᓗ ᐱᑎᑕᐃᓐᓇᕆᓚᐅᖅᑐᓯ. ᖁᔭᓐᓇᒦᒃ ᐅᖃᖅᑏ. 
 
ᐅᖃᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 251 - 2(4): ᓂᕈᐊᖅᑐᓕᕆᔩᑦ ᓄᓇᕘᒥ - ᐊᕐᕌᒍᑕᒫᑦ ᐅᓂᒃᑳᖅ 2007-2008 

ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᓂᕈᐊᖅᑐᓕᕆᔨᒥᒃ (ᐅᖃᖅᑎ) 
 
ᐅᖃᖅᑎ: ᒪᓕᒐᓕᐅᖅᑏᑦ ᑖᒃᑯᐊᑦᑕᐅᖅ ᐅᓪᓗᒥ ᐊᑐᐃᓐᓇᕈᕈᒪᔭᒃᑲ 2007-08 ᐊᕐᕌᒍᓕᒫᒧᑦ ᐅᓂᒃᑳᓕᐊᕆᓯᒪᔭᖏᑦ 
ᓂᕈᐊᖅᑐᓕᕆᔨᕐᔪᐊᖅᑕ ᓄᓇᕘᒻᒥ ᑕᕝᕗᖓ ᒪᓕᒐᓕᐅᕐᕕᖓᓄᑦ ᓄᓇᕘᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ 14, ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᐃᖃᓗᒃᑑᑎᐊᕐᒧᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 039 - 2(4): ᑎᒃᑯᐊᖅᑕᐅᒃᑲᓐᓂᕐᓂᖓ ᓂᕈᐊᖅᑐᓕᕆᔨᒻᒪᕆᒃ ᓄᓇᕘᒧᑦ - ᖃᐅᔨᒃᑲᐃᒍᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᓇᒡᒐᔾᔭᐅᖑᓕᖅᑲᑦ ᔫᓐ 2, ᐆᒥᖓ ᐱᖁᔨᕗᖔᓛᕋᒪ.  
 
ᐱᖁᔨᕗᖓ ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᒧᑦ, ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᒃᑯᑦ ᐊᑐᓕᖁᔨᓗᑎᒃ 
ᑲᒥᓴᓇᐅᔪᖅ ᓄᓇᕗᒻᒧᑦ ᒥᔅ ᓵᓐᑎ ᑯᓱᒐᖅ ᑎᒃᑯᐊᖅᑕᐅᒃᑲᓂᕐᓗᓂ ᓂᕈᐊᖅᑐᓕᕆᔨᕐᔪᐊᖑᓂᐊᕐᓗᓂ ᐱᒋᐊᕐᓗᒍ 
ᓅᕖᕙ 28, 2008. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᒡᔪᑎᔅᓴᕗᑦ 14, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᔅᓴᓄᑦ. ᑲᑎᒪᔾᔪᑎᔅᓴᕗᑦ 
15, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 
16, ᐱᖁᔨᕗᖔᕈᑏᑦ. ᐱᑕᖃᖏᑉᐸᑦ, ᑲᑎᒪᔾᔪᑎᔅᓴᕗᑦ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 35 - ᖃᐅᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᒥᖅᑐᕐᒧᑦ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 35 ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᒋᔭᖓᓄᑦ ᐱᖁᔨᕘᖔᕉᑎᐅᑉ? ᓂᕈᐊᕈᒪᓂᖅᑕᖃᓕᖅᑐᓂᓗ.  
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ ᐱᖁᔭᔅᓴᖅ 34 ᓯᕗᓪᓕᖅᐹᒥᒃ  

ᐅᖃᓕᒫᖅᑕᐅᓯᒪᓕᖅᑯᖅ. ᒪᓕᒐᓕᐅᖅᑏᑦ ᓇᓗᓇᐃᖅᓯᔪᒪᓪᓗᖓ ᑖᒃᑯᐊ ᑎᑎᖅᑲᕗᑦ ᑕᒻᒪᖅᓯᒪᓐᓂᕐᖓᑕ. 
ᐅᖃᐅᓯᕆᕋᑖᖅᑕᕋ 34, ᑖᓐᓇ ᐱᖁᔭᔅᓴᖅ 35 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 
 
ᑲᑎᒪᔾᔪᑎᔅᓴᕗᑦ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18, ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓗᐃᑦᑑᓈᕐᓗᒍ 
ᐱᖁᔭᔅᓴᖅ, ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐲᑯ. 
 
ᐱᒋᐊᖅᑎᑕᖅ 040 - 2(4): ᐅᓪᓗᒧᑦ ᓄᖅᑲᕐᓂᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒃᑐᒍᑦ 46-ᒧᑦ ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᕐᒧᑦ ᒫᓐᓇ 
ᒪᓄᖅᑲᕈᒪᓪᓗᖓ ᐅᓪᓗᒥᒧᑦ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᓅᓐᓂᐊᖅᑐᒍᑦ 
ᑲᑎᒪᔾᔪᑎᔅᓴᑦᑕ 22-ᒋᔭᖓᓐᓄᑦ. ᑲᑎᒪᔾᔪᑎᔅᓴᐃᑦ, ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕐᓗᖓ ᑲᑎᒪᓂᐅᓂᐊᖅᑐᑦ 
ᐱᓇᓱᐊᕈᓯᐅᓂᐊᖅᑐᖅ ᐅᓐᓄᓴ 1:30-ᐸᑦ ᐊᔭᐅᖅᑏᑦ ᑲᑎᒪᓂᐊᖅᑐᑦ, ᐊᒻᒪᓗ 1:30-ᐸᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ. ᓯᕙᑖᕐᕕᒻᒥ  ᐊᔭᐅᖅᑏᑦ 1:00-ᒨᖅᑲᑦ ᑲᑎᒪᓛᖅᑐᑦ. ᓈᑦᑎᐅᖑᔭᒥ ᑲᑎᒪᔨᓕᕆᔨᒃᑯᑦ 8:30-ᐸᑦ 
ᐊᒻᒪᓗ ᒪᓕᒐᓕᐅᖅᑎᓕᒫᑦ ᑲᑎᒪᑦᑕᓕᖅᑯᑦ 10-ᒥ. ᑲᑎᒪᔾᔪᑎᐅᓛᖅᑐᑦ: 
 
ᑲᑎᒪᔾᔪᑎᒃᓴᐃᑦ ᔫᓂ 2-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 39 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 35 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

• ᒪᓕᒐᒃᓴᖅ 30 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 29  

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᒫᓐᓇ ᖁᔭᓐᓇᒦᑲᐃᓐᓇᕈᒪᒐᒪ ᑖᒃᑯᐊ ᑎᓴᒪᑦ ᐱᔨᑦᑎᕋᖅᑎᑯᓗᒋᓯᒪᔭᕗᑦ 
ᑕᕝᕙᓂ ᑲᑎᒪᕕᑦᑎᓐᓂ ᐅᓪᓗᒥ ᐊᐅᔾᓚᕕᒃᓴᖃᓕᕐᒥᒻᒪᑕ ᐅᑎᕐᓂᐊᖅᑐᑎᑦ ᑲᖏᕐᖠᓂᕐᒧᑦ ᐊᒻᒪᓗ ᐃᖃᓗᑦᑑᑦᑎᐊᒧᑦ. 
ᑖᒃᑯᐊ ᔪᐊᑕᓐ ᓚᐃᔪ, ᔫ ᐃᒪᓗᐊᖅ ᐃᖃᓗᑦᑑᑦᑎᐊᖅᒥᐅᖅ, ᔭᐃᒥ ᒪᐃᓕ ᐊᒻᒪ ᐊᓂᐊᑦ ᐳᐊᓱᐊ ᑲᖏᕐᖠᓂᒥᐅᑦ. 
ᑖᒃᑯᐊ ᖁᔭᓐᓇᒦᖅᑕᕗᑦ ᐊᒃᓱᐊᓗᒃ ᐃᑲᔪᖅᑎᒋᒐᑦᑎᒍᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᕈᕋᓱᐊᕐᓂᖓᓂᑦ ᔫᓂ 2, 1:30 ᐱᒋᐊᓛᒥᔪᒍᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 11:40ᒧᐊᖅᑎᓪᓗᒍ 
 



 

 

 


